ការសំភាសរបស់ បងស្រី ចក់ សម្បត្ដិ
ក៖ អ្នកធ្វើការសំភាសន៏ដោយរូបខ្ញុំបាទ គីម ម៉េង
ខ៖ អ្នកដែលត្រូវបានគេសំភាសន៏មានឈ្មោះបងស្រី ចក់ សម្បត្ដិ៕


ប្រវត្តិសង្ខេបរបស់បងស្រី ចក់ សម្បត្ដិ
បងស្រី ចក់ សម្បត្ដិ គាត់មានអាយុ ៤១ ឆ្នាំ​ក្នុងឆ្នាំ ២០១៩ ៕ គាត់មានកូនទាំងអស់ចំនួន ៤នាក់  បងស្រីមាន ទីលំនៅបច្ចុប្បន្នគាត់ នៅភូមិពៀមឧញ្ញ៉ាអ៊ុង ឃុំ ពៀមឧញ្ញ៉ាអ៊ុង ស្រុកល្វាអែម ខេត្ត​ កណ្ដាល ៕ 

ក៖ ចឹងជាដំបូងជំរាសួរអ្នកមីងខ្ញុំបាទមកពីរខាងសាកលវិទ្យាល័យបីបាយយូនៃសហរដ្ធអាមេរិចហើយមានការអញ្ជើញអ្នកមីងដើម្បីចង់សូមសំភាសន៏បងស្រីពីជីវិប្រវត្តិរបស់អ្នកមីងខ្លះដែលបងស្រីបានរស់នៅក្នុងជំនាន់ប៉ុលពតថាតើបងស្រីបានរស់នៅក្នុងជំនាន់មានភាពលំបាកយ៉ាងមិចខ្លះឬក៏ស្រួលដែលរឺទេ បាទហើយចឹងប្រហែលជាខ្ញុំចង់សួមលោកយាយដើម្បីសំភាសន៏អ្នកមីងអំពីជីវិតរបស់បងស្រីបន្ដិចបានដែលរឺទេបងស្រី ???
ខ៖ ចាសៗបាន ៕
ក៖ បាទចឹងអរគុណច្រើនមែនទែនបងស្រីហើយចឹងសំរាប់ថ្ងៃដែលខ្ញុំសំភាសន៏អ្នកមីងគឺជាថ្ងៃ ទី១៥ ខែ ០៣​ ឆ្នាំ ២០១៩ ហើយសំភាសន៏ដោយខ្ញុំបាទឈ្មោះ គីម ម៉េង ហើយចឹងសំរាប់អ្នកមីងថាតើមានឈ្មោះអ្វីដែលទៅបងស្រី ???
ខ​៖ ចាសនិយាយទៅសំរាប់ខ្ញុំមានឈ្មោះថា ចក់ សម្បត្ដិ ៕
ក៖ បាទហើយចឹងសំរាប់បងស្រីថាតើអ្នកមីងឆ្នាំនេះបងស្រីមានអាយុប៉ុន្មានឆ្នាំដែលហើយទៅបងស្រី ???
ខ៖ ចាសនិយាយទៅសំរាប់ឆ្នាំនឹងគឺខ្ញុំមានអាយុនឹង ៤១ ហើយហាសចាស ៕
ក៖ បាទហើយចឹងសំរាប់ស្រុកកំណើតរបស់បងស្រីថាតើមានទីកន្លែងរឺក៏ស្រុកកំណើតនៅទីកន្លែងណាដែលទៅបងស្រី ???
ខ៖ ចាសនិយាយទៅសំរាប់ស្រុកកំណើតរបស់យើងខ្ញុំនៅទីកន្លែងនេះតែម្ដងហាសចាស នៅទីកន្លែងនេះគឺគេហៅថា ពៀមតាឯកនឹងហាសចាស ៕
ក៖ បាទហើយចឹងសំរាប់នៅទីកន្លែងនឹងគឺគេហៅភូមិអ្វីហើយនឹងស្រុកអ្វីដែលទៅបងស្រី ???
ខ៖ ចាសនិយាយទៅសំរាប់នៅទីកន្លែងនឹងគឺគេហៅថា ភូមិពៀមតាឯក តែម្ដងហាសចាស ៕
ក៖ បាទហើយចឹងសំរាប់ឪពុកហើយនឹងម្ដាយរបស់បងស្រីថាតើគាត់មានឈ្មោះអ្វីដែលទៅបងស្រី ???
ខ៖ ចាសនិយាយទៅសំរាប់ឪពុករបស់ខ្ញុំគឺគាត់មានឈ្មោះថា អែម ចក់ ហើយសំរាប់ម្ដាយរបស់ខ្ញុំគឺគាត់មានឈ្មោះថា ហែម ញ្ញក់ ចឹងហាសចាស ៕
ក៖ បាទហើយចឹងសំរាប់លោកទាំង២នាក់ថាតើគាត់មានឈ្មោះអ្វីដែលទៅបងស្រី ???
ខ៖ ចាសនិយាយទៅសំរាប់ឪពុករបស់ខ្ញុំគឺគាត់មានអាយុ ៨៧ ឆ្នាំហើយ ហើយសំរាប់ម្ដាយរបស់ខ្ញុំគឺគាត់មានអាយុ ៨៤ ឆ្នាំចឹងហាសចាស ៕
ក៖ បាទហើយចឹងបានន័យថាសំរាប់ឪពុករបស់បងស្រី គឺគាត់បងម្ដាយរបស់បងស្រីប្រហែលជា៣ឆ្នាំមែនដែលរឺទេបងស្រី ??? 
ខ៖ ចាសនិយាយទៅគឺម្ដាយរបស់ខ្ញុំគឺគាត់ប្អូនឪពុករបស់ខ្ញុំនឹងប្រហែលជា ៥ ឆ្នាំចឹងហាសចាស ។
ក៖ បាទហើយចឹងសំរាប់ស្រុកកំណើតរបស់ឪពុកហើយនឹងម្ដាយរបស់បងស្រីគឺគាត់បានរស់នៅទីកន្លែងនឹងដែលមែនដែលរឺទេបងស្រី ??? 
ខ៖ ចាសនិយាយទៅគឺគាត់នៅទីកន្លែងនឹងដែលចឹងហាសចាស ៕
ក៖​ បាទហើយចឹងសំរាបលោកតា​ហើយនឹងលោកយាយរបស់បងស្រី ថាតើគាត់មានឈ្មោះអ្វីដែលទៅបងស្រី ??? 
ខ៖ ចាសនិយាយទៅសំរាប់លោកតាហើយនឹងលោកយាយរបសខ្ញុំគឺគាត់មានឈ្មោះថា តា សុំ ហើយនឹងលោកយាយ សិទ្ធ ហើយនិយយាសំរាប់ខាងឪពុករបស់ខ្ញុំនឹងគឺគាត់មានឈ្មោះថា តា ឯក ហើយនឹងលោកយាយ ខាត ចឹងហាសចាស ហើយសំរាប់ខាងម្ដាយរបស់ខ្ញុំនឹងគឺគាត់មានឈ្មោះថា លោកតា​ សុំ ហើយនឹងលោកយាយ សិទ្ធ ចឹងហាសចាស ៕
ក៖ បាទហើយចឹងសំរាប់លោកតាហើយនឹងលោកយាយរបស់បងស្រី ថាតើគាត់មានអាយុប្រហែលជាប៉ុន្មានដែលទៅបងស្រី ??? 
ខ៖ ចាសនិយាយទៅសំរាប់ខាងតារបស់ខ្ញុំនៅពេលដែលគាត់បានស្លាប់បាត់ទៅគឺគាត់មានអាយុ ៩៦ ឆ្នាំហើយចឹងហាសចាស ហើយសំរាប់ខាងលោកយាយរបស់ខ្ញុំនឹងគឺយើងមិនដឹងគាត់មានអាយុប៉ុន្មាននោះទេពីព្រោះអីនឹងគឺខ្ញុំកើតមិនទាន់ពួកគាត់ដែលចឹងហាសចាស ហើយនិយយាទៅសំរាប់លោកតារបស់ខ្ញុំនឹងគឺគាត់បានស្លាប់តាំងពីអាយុ ២៦ឆ្នាំមកម្លេសហាសចាស ហើយនិយាយទៅគឺខាងលោកយាយរបស់ម្ដាយរបស់ខ្ញុំនឹងគឺគាត់បានស្លាប់យូរហើយចឹងហាសចាស ហើយចឹងគឺនៅពេលដែលខាងលោកតារបស់ខ្ញុំនឹងគាត់បានស្លាប់គឺគាត់មានអាយុ ៩៦ ឆ្នាំចឹងហាសចាស ហើយសំរាប់ខាងឪពុករបស់ខ្ញុំនឹងគឹគាត់បានស្លាប់តាំងពីអាយុ ២៦ ឆ្នាំហាសចាសហើយនិយយាទៅគឺយើងមិនសូវជាបានដឹងនោះទេហាសចាស ហើយណាមួយទៀតនឹងនៅពេលដែលគាត់បានស្លាប់នឹងគឺគាត់នៅក្មេងខ្លាំងណាស់ហាសចាស ហើយសំរាប់ខ្ញុំគឺខ្ញុំមិនបានស្គាល់លោកតារបស់ខ្ញុំនោះទេ ពីព្រោះអីនឹងនៅពេលដែលខ្ញុំបានកើតមកនឹងគឺខ្ញុំបានស្គាល់តែខាងលោកតាខាងឪពុករបស់ខ្ញុំមួយនោះទេហាសចាស ហើយនិយាយទៅសូម្បីតែឪពុកហើយនឹងម្ដាយរបស់ខ្ញុំនឹងក៏គាត់មិនបានស្គាល់ដែលចឹងហាសចាស ហើយយើងគ្រាន់តែបានស្គាល់តាមរយះពេលដែលយើងនឹងបានទៅបុណ្យហើយនឹងទៅវត្តនឹងគឺគាត់បានប្រាប់យើងចឹងហាសចាសហើយនិយាយទៅគឺគាត់បានប្រាប់តគ្នាចឹងហាសចាស និយាយទៅគឺមានតែប៉ុននឹងចឹងហាសចាស ៕
ក៖ បាទហើយចឹងអរគុណច្រើនខ្លាំងណាសបងស្រី បាទហើយចឹងចង់សួរបងស្រីបន្ដិចទៀតថាសំរាប់ប្ដីរបស់បងស្រីថាតើគាត់មានឈ្មោះអ្វីដែលទៅបងស្រី ??? 
ខ៖ ចាសនិយាយទៅសំរាប់ប្ដីរបស់ខ្ញុំគឺគាត់មានឈ្មោះ សម្បិត្ដិ ដែលចឹងហាសតែគ្រាន់តែថានៅពេលដែលយើងនឹងបាននិយាយអំពីប្រវត្តិរបស់គាត់នឹងគឺថា ហ៊ាន សម្បត្ដិ ចឹងហាសតែគ្រាន់តែថា​គាត់បានដាក់ឈ្មោះនឹងតែម្ដងចឹងទៅហាចាស ហើយគ្រាន់តែថានៅពេលដែលឪពុកហើយនឹងម្ដាយរបស់គាត់បានស្លាប់បាត់ទៅគឺគាត់បានត្រកូលរបស់គាត់តាមបងលោកពូរបស់គាត់គឺពូថ្លៃរបស់គាត់តែម្ដងហាចាស ហើយណាមួយទៀតនឹងគឺសំរាប់ឈ្មោះហ៊ាននឹងគឺគាត់ជាឈ្មោះថាដែលនាក់ដែលគេធ្លាប់រៀនសូត្រ ហើយណាមួយទៀតនឹងគឺពូរបស់គាត់នឹងគឺធ្លាប់ថែរក្សាហើយនឹងបីបាច់ចិញ្ចឹមគាត់ដែលចឹងហាសចាស ពីព្រោះអីនឹងគឺខ្ញុំមិនដែលបានស្គាល់អំពីប្រវត្តិរបស់គាត់នោះទេតែគ្រាន់តែថាប្ដីរបស់ខ្ញុំគឺគាត់បានប្រាប់យើងថាចឹងហាសចាស 
ក៖ បាទហើយចឹងបានន័យថាសំរាប់លូវនឹងគឺបងស្រីបានស្គាល់ប្រវត្តិរបស់ប្ដីបងស្រីបានខ្លះហើយមែនដែលរឺទេបងស្រី ???
ខ៖ ចាសៗ ៕
ក៖ បាទហើយចឹងសំរាប់នៅក្នុងជំនាន់មុននឹងថាតើបងស្រីបានធ្វើយ៉ាងមិនដែលទៅបានស្គាល់គ្នាជាមួយនឹងបងប្រុសហើយនឹងបានរៀបការជាមួយនឹងគ្នាថាតើបងស្រីបានធ្វើយ៉ាងមិចដែលទៅបងស្រី ???
ខ៖ ចាសនិយាយទៅសំរាប់នៅក្នុងជំនាន់នឹងគឺខ្ញុំបានរស់នៅផ្ទះជាមួយនឹងម្ដាយរបស់ខ្ញុំចងឹហាសចាស ហើយសំរាប់បងរបស់ខ្ញុំនឹងគឺគាត់បានចូលមកសួរម្ដាយរបស់ខ្ញុំចឹងទៅ ហើយណាមួយតៀតនឹងគឺគាត់បានធ្វើការងារខាងសំណង់ចឹងហាសចាស ។
ក៖ បាទហើយចឹងសំរាប់បងស្រីថាតើបានស្គាល់គ្នាជាមួយនឹងបងប្រុសនឹងប៉ុន្មានខែដែលបានរៀបការជាមួយនឹងគ្នាដែលទៅបងស្រី ???
ខ៖ ចាសនិយាយទៅគឺយើងបានស្គាល់គ្នានឹងគឺប្រហែលជា ២ថ្ងៃនោះទេហាសចាស ហើយនៅពេលដែលគេបានឃើញយើងចឹងទៅក៏គេបានទៅសួរបងរបសខ្ញុំហើយគាត់បានប្រាប់បងរបស់ខ្ញុំថាគឹគាត់ចង់ចូលស្ដីដណ្ដឹងប្អូនរបស់បងចឹងហាសចាស ហើយដល់ពេលចឹងគឺគាត់បានចូលមកចូលសួរឪពុកហើយនឹងម្ដាយរបស់ខ្ញុំនឹងតែម្ដងហាសចាស ហើយនៅពេលដែលសួរហើយនឹងចូលមកដណ្ដឹងនឹងគឺគាត់បានអោយគេបានចូលមកស្ដីដណ្ដឹងយើងតែម្ដងហាសចាស ហើយនិយាយទៅគឺយើងគ្រាន់តែស្គាល់គ្នានឹងគឺបានត្រឹមតែ២ថ្ងៃនោះទេហាសចាស ហើយនិយាយទៅគឺគាត់តែងតែមកតាមសង្ខេតយើងដែលចឹងហាសចាស  ហើយនិយាយទៅគឺគាត់បានចូលមកធ្វើខ្សែសីមានៅខាងវត្តសំរោងអណ្ដែលចឹងហាសចាស ហើយនៅពេលដែលគាត់បានសង្ខេតឃើញយើងចឹងទៅគឺថានៅពេលដែលយើងបានទៅលេងគាត់នឹងត្រឹមតែ២ថ្ងៃនោះទេ ហើយគាត់ក៏បានចូលមកសួរហើយនឹងស្ដីដណ្ដឹងយើងតែម្ដងហាសចាស ហើយនៅពេលដែលបានប្រហែលជាមួយអាទិត្យនឹងគឺគាត់បានអោយពូរបស់គាត់ហើយនឹងបងប្អូនរបស់គាត់នឹងបានចូលមកស្ដីដណ្ដឹងយើងតែម្ដងហាសចាស ៕
ក៖ បាទហើយចឹងបានន័យថាសំរាប់បងស្រីគឺបានស្គាល់គ្នានឹងគឺរយះពេលខ្ចីខ្លាំងណាស់មែនដែលរឺទេបងស្រី ???
ខ៖ ចាសៗ និយាយទៅសំរាប់នាក់ដែលនៅក្នុងស្រុកនឹងក៏គេចង់បានខ្ញុំដែលចឹងហាសតែគ្រាន់តែថាសំរាប់ម្ដាយរបស់ខ្ញុំនឹងគឺគាត់មិនទាន់នឹងចង់អោយគេចឹងហាសចាស ហើយដូចថាសំរាប់បងប្អូនរបស់យើងនឹងម្ដាយរបស់យើងនឹងគឺគាត់ចេះតែទុក្ខសំរាប់មើលចឹងហាសហើយដល់ពេលចឹងទៅ ហើយនៅពេលដែលគេបានត្រូវការហើយចឹងក៏គេបានយកអោយយើងនឹងទៅគេដើម្បីប្រើចឹងទៅហាសចាស ៕
ក៖ បាទហើយចឹងសំរាប់បងស្រីថាតើបងស្រីនៅពេលដែលបានស្គាល់គ្នាជាមួយនឹងប្ដីរបស់បងស្រីរយះពេលខ្ចីចឹងថាតើនៅពេលដែលរៀបការនឹងគឺបងស្រីរៀបការដោយក្ដីស្រឡាញ់រឺក៏រៀបការដោយមាននាក់ដែលបង្ខំបងស្រីដែលទៅបងស្រី ???
ខ៖ ចាសនិយាយទៅគឺយើងរៀបការដោយក្ដីស្រឡាញ់នោះទេចឹងហាស ពីព្រោះអីនឹងគឺយើងបានមើលទៅគឺថាសំរាប់គេនឹងក៏គេបានចេះធ្វើជាជាងការរ៉ូដែលចឹងហាស ហើយណាមួយទៀតនឹងគឺយើងមើលទៅគាត់នឹងគឺអាចនឹងពឹងពាក់បានហើយនឹងនៅផ្ទះបានមើលឪពុកហើយនឹងម្ដាយរបស់យើងចឹងទៅហាសចាស ហើយសំរាប់គាត់គឺមានរូបរាងអាក្រក់ពិតមែនតែយើងចេះតែទទួលយកគាត់ចឹងទៅហាសចាស ហើយនិយាយទៅគឺប្ដីរបស់ខ្ញុំនឹងគឺគាត់មិនសូវជាស្អាតនោះទេហាសចាស ហើយសំរាប់ប្ដីរបស់ខ្ញុំនឹងគឺគាត់មានអាយុបងខ្ញុំនឹងប្រហែលជា១១ឆ្នាំហាសចាស ហើយសំរាប់គាត់បានធ្វើការងារនៅខាងស្វាយជ្រំរបស់យើងគឺគាត់ជានាក់បើកដចឹងហាសចាស ៕
ក៖ បាទនិយាយទៅសំរាប់គាត់គឺគាត់ជានាក់បើកដមែនដែលរឺទេបងស្រី ???
ខ៖ ចាសនិយាយទៅមិនមែនជានាក់បើកដនោះទេគឺគាត់ជានាក់ដែលកាន់ខ្សែដែលគេបានឆ្លងទៅមកចឹងហាសចាស ហើយសំរាប់លូវនឹងគឺគាត់នៅក្នុងផ្ទះរបស់គេនោះទេហាសចាស ហើយណាមួយទៀតលូវនឹងគឺគាត់បានធ្វើជាជាងការរ៉ូរបស់គេចឹងហាស ហើយប្រសិនជាយើងមើលទៅគឹគាត់មិនអាចនឹងកេចបានឆ្ងាយនោះទេសំរាប់ការងាររបស់គាត់នឹងចឹងហាសចាស ហើយនិយាយទៅគឺមិនចង់អោយគាត់ធ្វើការងារខាងសំណង់នឹងនោះទេចឹងហាសពីព្រោះអីនឹងគឺយើងចង់អោយគាត់នឹងគឺមានភាពស្រណុកខ្លួនរបស់គាត់បន្ដិចចឹងហាសចាស ហើយនិយយាទៅគឺមានអ្វីនៅពេលដែលផ្ទះរបស់គេគឺមិនទាន់នឹងធ្វើហើយចឹងគឺគេបានអោយគាត់នឹងធ្វើជានាក់ជួសជុលនឹងគឺនៅខាងសំណង់ ហើយនឹងជួសជុលការរ៉ូចឹងហាសចាស ហើយដល់ពេលចឹងគឺគាត់បាននិយាយថាយើងនឹងគឺនៅតែធ្វើការងារនឹងដ៏ដែលចឹងហាស ហើយដល់ពេលចឹងគឺចាំគេបានគុណលុយអោយយើងចឹងហាសចាស ហើយសំរាប់ប្រាក់ខែរបស់គាត់គឺផ្សេងហើយនឹងប្រាក់ជួសជុលនឹងគឺផ្សេងទៀតចឹងហាសចាស ហើយនិយាយទៅគឺគាត់នឹងគឺគេចមិនផុតនោះទេហាសចាស ៕
ក៖ បាទហើយចឹងចង់សួរបងស្រីបនន្ដិចថាសំរាប់បងស្រីនៅពេលដែលបងស្រីរៀបការនឹងថាតើបងស្រីបានរៀបការនៅក្នុងឆ្នាំមួយណាដែលទៅបងស្រី ???
ខ៖ ចាសនិយាយទៅនៅពេលដែលខ្ញុំបានរៀបការនឹងគឺនៅក្នុងឆ្នាំ ២០០០ ចឹងហាសចាស ៕
ក៖ បាទហើយចឹងបានន័យថាសំរាប់បងស្រីគឺបានរៀបការនឹងគឺជិត២០ឆ្នាំហើយមែនដែលរឺទេបងស្រី ???
ខ៖ ចាសៗ ហើយណាមួយទៀតនឹងសំរាប់កូនរបស់ខ្ញុំបងគេនឹងគឺវាបានរៀបបានថ្នាក់១២ហើយហាសចាស ហើយសំរាប់កូនទី២របស់ខ្ញុំនឹងគឺវារៀនបានថ្នាក់ទី ១០ ហើយហើយសំរាប់មួយមិញនឹងគឺជាកូនទី៣របស់ខ្ញុំនឹងគឺវារៀនបានថ្នាក់ ៧ ហើយចឹងហាសចាស ហើយសំរាប់កូនម្នាក់មិញនឹងគឺពាក់អាវខ្មៅនឹងគឺវារៀនថ្នាក់ទី៦ហើយចឹងហាសចាស ៕
ក៖ បាទហើយចឹងសំរាប់បងស្រីថាតើបងស្រីមានកូនទាំងអស់ចំនួនប៉ុន្មាននាក់ដែលទៅបងស្រី​ ???
ខ៖ ចាសនិយាយទៅសំរាប់កូនរបស់ខ្ញុំទាំងអស់នឹងគឺមានចំនួន៤នាក់ហាសចាស ហើយនិយាយទៅគឺសុទ្ធតែស្រីទាំងអស់ចឹងហាសចាស ៕
ក៖ បាទហើយចឹងសំរាប់កូនរបស់បងស្រីទាំងអស់នឹងគឺមានឈ្មោះអ្វីដែលទៅបងស្រីទី១គាត់មានឈ្មោះអ្វីដែលបងស្រី ???
ខ៖ ចាសនិយាយទៅសំរាប់កូនទីរបស់ខ្ញុំនឹងគឺគាត់មានឈ្មោះថា សម្បត្ដិ វណ្ណី  ហើយសំរាប់កូនទី២របស់ខ្ញុំនឹងគឺគាត់មានឈ្មោះថា សម្បត្ដិ យ៉ារី ហើយសំរាប់កូនទី៣របស់ខ្ញុំនឹងគឺគាត់មានឈ្មោះថា​ សម្បត្ដិ ចរិយា ហើយសំរាប់កូនទី៤របស់ខ្ញុំនឹងគឺគាត់មានឈ្មោះថា សម្បត្ដិ លីនដា ហើយនិយាយទៅគឺពួកគាត់សុទ្ធតែមានត្រកូលសម្បត្តិទាំងអស់ចឹងហាសចាស ៕
ក៖ បាទហើយចឹងសំរាប់នៅក្នុងជំនាន់នឹងថាតើបងស្រីនៅពេលដែលរៀបការជាមួយនឹងបងប្រុសថាតើនៅក្នុងជំនាន់នឹងថាបងស្រីបានទទួលថ្លៃបណ្ដាការពីបងប្រុសនឹងចំនួនប៉ុន្មានដែលទៅបងស្រី ???
ខ៖ ចាសនិយាយទៅសំរាប់នៅក្នុងជំនាន់មុននឹងសំរាប់ម្ដាយរបស់ខ្ញុំនឹងឺគាត់បានយកធូថ្លៃដែលចឹងហាសចាស តែគ្រាន់តែថានៅពេលដែលយើងនឹងបានរៀបការនឹងគឺមើលទៅរាងគួរសមដែលចឹងហាសហើយប្រហែលជាម្ដាយរបស់ខ្ញុំនឹងគឺគាត់បានយកតម្លៃនឹងគឺប្រហែលដំឡឹងចឹងហាសចាស ហើយនៅពេលដែលយើងយកពីគាត់ដំឡឹងនឹងគឺនៅក្នុងជំនាន់នឹងគឺមិនធម្មតានោះទេហាសចាស ៕
ក៖ បាទហើយចឹងបាន័យថាសំរាប់នៅជំនាន់នឹងនៅពេលដែលបងស្រីបានរៀបការនឹងគឺបានទទួលថ្លៃបណ្ដាការនឹងគឺមួយសមរម្យមែនដែលរឺទេបងស្រី ???
ខ៖ ចាសនិយាយទៅគឺយើងបានយកថ្លៃបណ្ដាការពីគាត់នឹងគឺមួយសមរម្យដែលចឹងហាសដូចថាគាត់នឹងគឺមើលទៅសមនឹងតម្លៃដែលគាត់អាចមានបានចឹងហាសចាស ហើយដូចថានៅពេលដែលគាត់បានរៀបការជាមួយនឹងយើងនឹងគឺគាត់ចេះច្រើនខ្លាំងណាស់ ហើយដូចថាជាគាត់ធ្វើសំណង់នឹងក៏ចេះ​ ហើយសំរាប់ខាងកសិកម្មនឹងក៏គាត់បានចេះច្រើនដែលចឹងហាសហើយនិយាយទៅគឺគាត់ចេះច្បាស់បោសគាត់តែម្ដងហាសចាស ហើយនៅពេលដែលយើងបានឃើញចឹងគឺយើងក៏អាចទទួលយកគាត់បានដែលចឹងហាសចាស ៕
ក៖ បាទហើយចឹងគឺត្រូវហើយប្រសិនជាគាត់មិនចេះច្បាស់គឺបងស្រីគឺមិនយកនោះទេមែនដែលរឺទេបងស្រី ???
ខ៖ ចាសនិយាយទៅសំរាប់នៅក្នុងជំនាន់នឹងគឺយើងតាមបងរបស់យើងនោះទេហាសចាស ហើយប្រសិនជាយើងតាមខ្លួនយើងនឹងក៏យើងមិនសូវជាហ៊ានប៉ុន្មានដែលលចឹងហាសចាស ហើយដល់ពេលចឹងមានម្ដាយហើយនឹងបងរបស់យើងនឹងគឺគាត់បានរៀបចំទុក្ខអោយយើងចឹងហាសចាស ហើយដល់ពេលចឹងដែលគាត់បានរៀបចំអោយយើងក៏យើងសំរេចចិត្តយកតែម្ដងចឹងហាសចាស ៕
ក៖ បាទហើយចឹងចង់សួរបងស្រីបន្ដិចថាសំរាប់បងស្រីថាតើបងស្រីមានបងប្អូនទាំងអស់ចំនួនប៉ុន្មាននាក់ដែលទៅបងស្រី ???
ខ៖ ចាសនិយាយទៅគឺខ្ញុំមានបងរបស់ខ្ញុំម្នាក់នឹងគឺគាត់ដែលបានរៀបចំអោយយើងនឹងបានរៀបការនឹងចឹងហាសចាស ៕
ក៖​ បាទហើយចឹងសំរាប់បងស្រីសរុបទៅសំរាប់បងប្អូនរបស់បងស្រីថាតើបងស្រីមានបងប្អូនទាំងអស់ចំនួនប៉ុន្មាននាក់ដែលទៅ​បងស្រី ???
ខ៖ ចាសនិយាយទៅសំរាប់បងប្អុនរបស់ខ្ញុំទាំងអស់នឹងគឺមានចំនួន ៨ នាក់ចឹងហាសចាស ៕
ក៖ បាទហើយចឹងសំរាប់បងស្រីគឺជាកូនពៅគេមែនដែលរឺទេបងស្រី ???
ខ៖ ចាសនិយាយទៅគឺខ្ញុំជាកូនពៅគេចឹងហាចាស ៕
ក៖ បាទហើយចឹងសំរាប់បងគេបង្អស់នឹងថាតើគាត់មានឈ្មោះអ្វីដែលទៅបងស្រី ???
ខ៖ ចាសនិយាយទៅសំរាប់បងទី១របស់ខ្ញុំនឹងគឺគាត់មានឈ្មោះថា ចក់ ផល សំរាប់បងទី២របស់ខ្ញុំនឹងគឺគាត់មានឈ្មោះថា ចក់ យ៉ម សំរាប់បងទី៣របស់ខ្ញុំនឹងគឺគាត់មានឈ្មោះថា ចក់ យៀង សំរាប់បងទី៤របស់ខ្ញុំនឹងគឺគាត់មានឈ្មោះថា ចក់ ណាក់ សំរាប់បងទី៥របស់ខ្ញុំនឹងគឺគាត់មានឈ្មោះថា ចក់ នី សំរាប់បងទី៦របស់ខ្ញុំនឹងគឺគាត់មានឈ្មោះថា ចក់ ឃាង សំរាប់បងទី៧របស់ខ្ញុំនឹងគឺគាត់មានឈ្មោះថា ចក់ ជា សំរាប់បងទី៨របស់ខ្ញុំនឹងគឺគាត់មានឈ្មោះថា ចក់ សម្បត្ដិ តែម្ដងហាសចាស ៕
ក៖ បាទហើយចឹងសំរាប់បងប្អូនរបស់បងស្រីថាតើពួកគាត់បានរស់នៅក្នុងភូមិជាមួយនឹងបងស្រីដែលមែនដែលរឺទេបងស្រី ???
ខ៖ ចាសនិយាយទៅសំរាប់ពួកគាត់បានរស់នៅក្នុងភូមិនឹងជាមួយនឹងយើងទាំងអស់គ្នាតែម្ដងហាសចាស ៕
ក៖ បាទហើយចឹងសំរាប់ពួកគាត់បានរស់នៅក្នុងភូមិនឹងថាតើពួកគាត់បានរស់នៅជិតៗបងស្រីទាំងអស់គ្នាមែនដែលរឺទេបងស្រី ???
ខ៖ ចាសនិយាយទៅសំរាប់បងស្រីដែលគាត់បានរស់នៅឆ្ងាយពីពួកយើងនឹងគឺចំនួន២នាក់ចឹងចឹងហាសចាស ហើយសំរាប់ពួកគាត់បានរស់នៅខាងព្រែកលួងចឹងហាស ហើយសំរាប់នៅខាងគឺនៅខាងស្វាយជ្រំតែម្ដងហាសចាស ហើយសំរាប់បងទី២របស់ខ្ញុំនឹងគឺគាត់បានរស់នៅខាង ច្រឡក់ចឹងហាសពីព្រោះអីនឹងគឺគាត់បានប្រពន្ធនឹងនៅខាងស្រុកភូមិនឹងចឹងហាសចាស ៕
ក៖ បាទហើយចឹងសំរាប់ពួកគាត់ថាតើពួកគាត់ដែលបានមកលេងរឺក៏បានមកសួរសុខទុក្ខបងស្រីដែលរឺទេបងស្រី ???
ខ៖ ចាសនិយាយទៅគឺពួកគាត់បានមកលេងយើងញឹមញ្ញាប់ដែលចឹងហាសចាស ហើយណាមួយទៀតនឹងគឺពួកគាត់បានមកលេងយើងនឹងបានធម្មតាចឹងហាសចាសពីព្រោះអីនឹងសំរាប់ឪពុកហើយយនឹបម្ដាយរបស់យើងនឹងគឺគាត់បានរស់នៅផ្ទះរបស់យើងចឹងហាសចាស ៕
ក៖ បាទហើយចឹងនៅពេលដែលពួកគាត់បានមកលេងគឺមានបុណ្យទាននឹងគឺពួកគាត់នឹងបានជូនថ្លៃប្រាក់អោយឪពុកហើយនឹងម្ដាយរបស់បងស្រីគឺម្នាក់បន្ដិចបន្ដួចចឹងទៅមែនដែលរឺទេបងស្រី ???
ខ៖ ចាសៗ ៕
ក៖ បាទហើយចឹងនៅពេលដែលបងប្អូនរបស់បងស្រីបានមកលេងនឹងប្រហែលជារកកន្លែងអង្គុយប្រហែលជាមិនបាននោះតេមែនដែលរឺទេបងស្រី ???
ខ៖ ចាសនិយាយទៅប្រហែលជាចឹងហើយហាសចាស ពីព្រោះអីនឹងសំរាប់កូនចៅរបស់ពួកគាត់មានច្រើនដែលចឹងហាសចាស ៕
ក៖ បាទហើយចឹងបានន័យថាសំរាប់បងស្រីគឺមានក្មួយនឹងគឺច្រើនខ្លាំងណាស់ហើយមែនដែលរឺទេបងស្រី ???
ខ៖ ចាសនិយាយទៅសំរាប់ខ្ញុំគឺខ្ញុំពេលខ្លះនឹងគឺមានក្មួយរបស់ខ្ញុំនឹងបានហៅខ្ញុំថាយាយខ្លះហើយចឹងហាសចាស ពីព្រោះអីនឹងសំរាប់ក្មួយខ្លះនឹងគឺគេមានកូនខ្លះហើយចឹងហាសចាស ហើយដល់ពេលចឹងគឺមានក្មួយកូនខ្លះនឹងគឺគេបានហៅខ្ញុំថាយាយហើយចឹងហាសចាស ៕
ក៖ បាទហើយចឹងបានន័យថាសំរាប់បងស្រីគឺមានចៅក្មួយខ្លះហើយមែនដែលរឺទេបងស្រី ???
ខ៖ ចាសនិយាយទៅគឺចៅក្មួយរបស់ខ្ញុំនឹងគឺច្រើនខ្លាំងណាស់ចាស ៕
ក៖ បាទហើយចឹងនៅពេលដែលគេបានហៅបងស្រីគឺលោកយាយចឹងថាតើអារម្មណ៏របស់បងស្រីគឺមានអារម្មណ៏យ៉ាងមិចដែលដែលទៅបងស្រី ???
ខ៖ ចាសនិយាយទៅសំរាប់យើងនឹងគឺយើងអត់មានអារម្មណ៏យ៉ាចនោះទេ តែគ្រាន់តែសំរាបយើងនឹងគឺយើងចាស់ហើយចឹងគឺគេបានហៅយើងនឹងគឺសមហើយហាសចាស ហើយណាមួយតៀតនឹងគឺយើងនៅក្មេងអ្វីទៀតពីព្រោះអីនឹងគឺសំរាប់កូនរបស់យើងនឹងគឺធំៗអស់ហើយចឹងហាសចាស ៕
ក៖ បាទនិយាយទៅសំរាប់បងស្រីពីមុនៗនឹងគឺបងស្រីបានធ្លាប់ហៅគេថាលោកយាយៗ ហើយនៅពេលដែលគេបានហៅបងស្រីគឺថាបងស្រីវិញនឹងគឺថាសំរាប់អារម្មណ៏នឹងគឺមិនសូវជាស្រួលនោះទេមែនដែលរឺទេបងស្រី ???
ខ៖ ចាសនិយាយទៅគឺមិនចឹងនោះទេហាសចាសគឺថាសំរាប់អារម្មណ៏របស់យើងនឹងគឺធម្មតានោះទេហាសចាស ។
ក៖ បាទហើយចឹងចង់សួរបងស្រីបន្ដិចទឿតថាសំរាប់បងស្រីនៅពេលដែលបងស្រីបានចិញ្ចឹមបីបាច់កូនរបស់បងស្រីតាំងពីតូចរហូតដល់ធំចឹងថាតើភាពលំបាករបស់យើងថាតើពិបាកយ៉ាងមិចដែលទៅបងស្រី ???
ខ៖ ចាសនិយាយទៅគឺយើងពីបាកដែលចឹងហាស ពីព្រោះអីនឹងនៅពេលដែលឪពុករបស់វានឹងបានរកមកនឹងគឺយើងចេះតែយកមកទុក្ខដាក់ហើយនឹងមើលថែរក្សាពូកវាដែលជាកូនរបស់យើងនឹងអោយបានល្អចឹងទៅហាសចាស ហើយនឹងចំណាយអោយពួកវានឹងបានរៀនសូត្រនឹងគេចឹងទៅហាសចាស ៕
ក៖ បាទហើយចឹងសំរាប់ការដែលធ្វើអោយបងស្រីមានភាពលំបាកនៅក្នុងជីវិតរបស់បងស្រីថាតើវាជាអ្វីដែលទៅបងស្រីដែលធ្វើអោយបងស្រីមានការលំបាកដែលទៅបងស្រី ???
ខ៖ ចាសនិយាយទៅគឺដូចជាអត់មានច្រើននោះទេហាសចាស តែគ្រាន់ងតែថាយើងនឹងគឺធម្មតានោះទេហាសចាស ហើយប្រសិនជាអោយយើងនឹងនិយាយអំពីភាពលំបាកនឹងគឺយើងនឹងក៏មិនសូវជាលំបាកអ្វីច្រើននោះទេហាសចាស ហើយប្រសិនជាអោយស្រណុកនឹងក៏យើងនឹងមិនមានភាពស្រណុកដែលចឹងហាសចាស ហើយនិយាយទៅសំរាប់ជីវិតរបស់យើងនឹងគឺមានភាពធម្មតាតែប៉ុននឹងចឹងហាសចាស ៕
ក៖ បាទហើយចឹងនៅពេលដែលកូនរបស់បងស្រីគឺមានសភាពឈឺហើយនឹងបាននាំពួកគាត់យកទៅមន្ទីពេទ្យនឹងថាតើពួកគាត់មានភាពពិបាកយ៉ាងមិចដែលទៅបងស្រី ហើយនិយយាទៅសំរាប់កូនរបស់បងស្រីគឺដែលនាំពួកគាត់យកទៅពេទ្យដែលមានឆ្ងាយៗដែលរឺទេបងស្រី ???
ខ៖ ចាសនិយាយទៅសំរាប់កូនរបស់យើងនឹងគឺយើងបានធ្លាប់យកវានឹងទៅមន្ទីពេទ្យគន្ធាបុប្ផាដែលចឹងហាសចាស ហើយសំរាប់ពេលខ្លះនឹងគឺយើងប្រើពេទ្យឯកជននឹងក៏មានដែលចឹងហាសចាស ហើយសំរាប់លុយកាក់នឹងគឺថានៅពេលដែលយើងនឹងត្រូវការប្រើប្រាស់នឹងគឺយើងចេះតែប្រើចឹងទៅហាសចាស ពីព្រោះអីនឹងសំរាប់ប្ដីរបស់យើងនឹងគឺគាត់រកបានដែលចឹងហាសសំរាប់នៅក្នុងជំនាន់នឹងចឹងហាស ហើយសំរាប់ពេលខ្លះនឹងគឺដូចខ្ញុំបាននិយាយចឹងហាសចាសគឺពេលខ្លះនឹងគឺយើយកពួកគាត់ទៅពេទ្យឯកជនចឹងទៅ ហើយសំរាប់ពេលខ្លះទៀតនឹងគឺយើងយកពួកគាត់ទៅពេទ្យគន្ធាបុប្ផាចឹងទៅហាសចាស ពីព្រោះអីនឹងគឺថានៅក្នុងជំនាន់នឹងគឺយើងមានលុយមានកាក់ដែលចឹងហាសចាស ហើយដល់ពេលចឹងគឺយើងចេះតែជួយពួកវាដើម្បីធ្វើយ៉ាងមិចអោយបានជានឹងបានទៅរៀនសូត្រចឹងហាសចាស ហើយនិយាយទៅគឺមិនសូវជាពិបាកខ្លាំងនោះទេហាសចាសគឺនិយាយទៅគឺយើងជីវិតនៅពេលនឹងគឺធម្មតាតែប៉ុននឹងចឹងហាសចាស ហើយសំរាប់ការលំបាកនឹងគឺយើងចេះតែអោយពួកវានឹងគឺបានរៀនសូត្រតែប៉ុននឹងចឹងហាសចាស ហើយសំរាប់ការដេកពួននឹងគឺយើងចេះតែប្រដៅអោយពួកនឹងអោយធ្វើអ្វីដែលល្អចឹងហាសចាស ៕
ក៖ បាទហើយចឹងចង់សួរបងស្រីបន្ដិចថាសំរាប់កូនស្រីរបស់បងស្រីទាំង៤នាក់ចឹងនៅពេលដែលពួកគាត់បានទៅរៀនទាំងអស់គ្នាចឹងថាតើបន្ទុកហើយលំបាកនៅក្នុងការរកលុយទាំងអស់នឹងនៅពេលដែលពួកគាត់កំពុងតែរៀនសូត្រនឹងថាតើបងស្រីមានការលំបាកដែលរឺទេបងស្រី ??? ៕
ខ៖ ចាសនិយាយទៅគឺយើងគិតទៅគឺមិនសូវជាពិបាកអ្វីនោះទេចឹងហាសចាស ពីព្រោះអីនឹងគឺថាសំរាប់កូនរបស់យើងនឹងគឺអោយយើងនឹងបារម្ភថាកូនរៀនមិនសូវជាចេះអ្វីនឹងគឺយើងមិនចាំបាច់បារម្មណ៏នោះទេហាសចាស ហើយនិយយាទៅគឺគ្រាន់តែថាពួកគាត់រៀនទៅគឺបានមធ្យមៗនឹងគេចឹងហាសចាស ហើយនៅពេលដែលយើងនឹងមានលុយនឹងគឺយើងអោយពួកវានឹងទៅរៀនអង្គគ្លេសហើយនឹងភាសាខ្មែរបន្ថែមទៀតចឹងទៅហាសចាស ៕
ក៖ បាទហើយចឹងបានន័យថាសំរាប់កូនរបស់បងស្រីគឺពួកគាត់ពិតជាល្អខ្លាំងណាស់មិនដែលអោយបងស្រីគឺមានភាពពិបាកនោះទេមែនដែលរឺទេបងស្រី ???
ខ៖ ចាសនិយាយទៅសំរាប់កូនរបស់យើងនឹងគឺវាល្អដែលចឹងហាស ហើយសំរាប់ពេលខ្លះនឹងគឺថានៅពេលដែលពួកនឹងបានមកពីរៀនវិញហើយចឹងគឺថាការងារដែលនៅក្រោមផ្ទះរបស់យើងនឹងគឺជួយយើងមួយសព្វគ្រប់ទាំងអស់ដូចជាការងារត្បាញកន្ទេលចឹងទៅហាសចាស​ ៕
ក៖ បាទហើយចឹងបានន័យថាសំរាប់បងស្រីគឺចេះត្បាញកន្ទេលដែលមែនដែលរឺទេបងស្រី ???
ខ៖ ចាសនិយយាទៅគឺខ្ញុំចេះត្បាញកន្ទេលនឹងគឺតាំងពីតូចមកម្លេសចឹងហាសចាសគឺម្ដាយរបស់ខ្ញុំគឺគាត់បានបង្រៀនយើងចឹងហាសដចាស ហើយសំរាប់កូនរបស់ខ្ញុំនឹងនៅពេលដែលវាបានមកពីរៀនចឹងទៅក៏ចេះតែជួយយើងបន្ទាប់ពីយើងចឹងទៅហាស ហើយសំរាប់ប្ដីរបស់យើងនឹងគឺចេញទៅក្រៅហើយរកស៊ីដើម្បីយកលុយមកជួយយើងនឹងគ្រួសាររបស់យើងបន្ថែមទៀតចឹងទៅហាសចាស ហើយនិយាយទៅគឺយើងនៅផ្ទះមើលកូនរបស់យើងចឹងទៅហាសចាស ហើយនិយាយទៅគឺសំរាប់គ្រួសាររបស់យើងនឹងគឺមិនសូវជាអ្វីនោះទេហើយប្រសិនជានិយាយទៅគឺថាមធ្យមតែប៉ុននឹងឯងចឹងហាសចាស ។
ក៖ បាទហើយចឹងចង់សួរបងស្រីបន្ដិចទៀតថាសំរាប់បងស្រីថាតើបងស្រីនៅពីក្មេងនឹងថាតើបងស្រីបានរៀនរឺក៏បានសិក្សាខ្លះដែលរឺទេបងស្រី ???
ខ៖ ចាសនិយាយទៅសំរាប់ខ្ញុំនៅពេលដែលខ្ញុំនៅពីក្មេងនឹងគឺខ្ញុំបានថ្នាក់ទី ៥ ដែលចឹងហាសចាស ៕
ក៖ បាទហើយចឹងសំរាប់បងស្រីនៅពេលដែលរៀនបានថ្នាក់ទី៥នឹងគឺនៅក្នុងឆ្នាំមួយណាដែលទៅបងស្រី ??
ខ៖ ចាសនិយាយទៅនៅពេលដែលខ្ញុំបានឈប់រៀននឹងគឺនៅក្នុងឆ្នាំ ១៩៩០ ជាងចឹងហាសចាស ហើយនៅពេដែលខ្ញុំបានឈប់រៀននឹងគឺខ្ញុំក៏មានប្ដីតែម្ដងហាសចាស ហើយនិយាយទៅប្រហែលជាពេលដែលខ្ញុំឈប់រៀននឹងគឺនៅក្នុងឆ្នាំ ១៩៩៦ ទៅឆ្នាំ ១៩៩៧ ចឹងហាសចាសគឺខ្ញុំបានរៀននឹងបានប្រហែលជា២ទៅ៣ឆ្នាំដែលចឹងហាសបានបន្ទាប់មកនឹងគឺខ្ញុំមានប្ដីតែម្ដងហាសចាស ហើយណាមួយទៀតនឹងគឺខ្ញុំក៏បានជួយឪពុកហើយនឹងម្ដាយរបស់ខ្ញុំតែម្ដងហាសចាស ហើយនៅពេលដែលខ្ញុំបាននៅផ្ទះនឹងគឺមើលថែឪពុកហើយនឹងម្ដាយរបស់ខ្ញុំនឹងគឺនៅខ្ញុំតែនៅក្នុងផ្ទះរបស់ខ្ញុំចឹងហាសតែគ្រាន់តែប្ដីរបស់ខ្ញុំនឹងគឺគាត់បានចេញទៅក្រៅដើម្បីរកលុយយកមកនឹងចិញ្ចឹមកូនរបស់យើងតែម្ដងហាសចាស ហើយសំរាប់ប្ដីរបស់ខ្ញុំនឹងគឺគាត់បានធ្វើការងាររហូតនិយាយទៅគឺគាត់ដឹងតែធ្វើការងារមួយមុខគត់ចឹងហាសចាស ហើយសំរាប់ខ្ញុំនឹងគឺនៅតែផ្ទះនោះទេហាសចាស ៕
ក៖ បាទនិយាយទៅគឺថានៅពេលដែលយើងនៅតែផ្ទះនឹងគឺយើងក៏មិនសូវជាស្រួលប៉ុន្មានដែលមែនដែលរឺទេបងស្រី ???
ខ៖ ចាសនិយាយទៅគឺថានៅពេលដែលយើងនឹងនៅតែផ្ទះនឹងគឺយើងនៅមើលបាយមើលទឹកអោយគាត់ ហើយនឹងចាស់ៗហើយនឹងកូនរបស់យើងអោយពួកគាត់បានទៅរៀនទៅសូត្រចឹងហាសចាស ហើយសំរាប់យើងដែលយើងនៅផ្ទះនឹងគឺយើងនៅត្បាញកន្ទេលចឹងទៅ ហើយសំរាប់ប្ដីរបស់យើងនឹងបានចេញទៅក្រៅដើម្បីរកស៊ីចឹងទៅហាសចាស ហើយនិយាយទៅគឺខ្ញុំថាវាមិនសូវពិបាកនោះទេ ហើយប្រសិនជាអោយនិយាយអំពីភាពពិបាកខ្លាំងនឹងគឺថាយើងនឹងទៅបេះត្រកួននឹងគឺហើយនឹងនៅផ្ទះរបស់យើងនៅចាំដាំបាយហើយនឹងធ្វើអ្វីផ្សេងៗនៅក្នុងផ្ទះរបស់យើងនឹងគឺវាមានមែន ហើយដូចថាប្រសិនជាយើងអោយទៅរកត្រីហើយនឹងទៅជីកក្ដាមអោយមានការលំបាកចឹងគឺសំរាប់ខ្ញុំនឹងគឺអត់មានរឿងទាំងអស់នឹងនោះទេហាសចាស ពីព្រោះអីនឹងគឺយើងនៅតែផ្ទះរបស់យើងនោះទេហាសចាស ៕
ក៖ បាទនិយាយទៅគឺថានៅពេលដែរយើងទៅជីកក្ដាមនឹងគឺយើងមានតែនៅក្នុងសម័យសង្គ្រាមនោះទេមែនដែលរឺទេបងស្រី ???
ខ៖ ចាសនិយាយទៅទាំងអស់នឹងគឺសុទ្ធតែជាខំប្រឹងប្រែងរបស់យើង ហើយណាមួយទៀតនឹងគឺវាជាជីវភាពរបស់យើងតែម្ដងហាសចាស ៕
ក៖ បាទហើយចឹងចង់សួរបងស្រីបន្ដិចទៀតថាសំរាប់នៅក្នុងជំនាន់នឹងនៅពេលដែលបងស្រីបានទៅរៀននឹងថាតើបងស្រីមានបានចាំដែលរឺទេបងស្រីសាលាលរៀនរបស់បងស្រីមានឈ្មោះអ្វីដែលទៅបងស្រី ???
ខ៖ ចាសនិយាយទៅសំរាប់សាលារៀនរបស់ខ្ញុំនៅក្នុងជំនាន់មុននឹងគឺមានឈ្មោះថា សាលារៀន ល្វាអែម ហាសចាសហើយសំរាប់សាលារៀននឹងគឺនៅខាងពៀមតាឯកនៅក្នុងភូមិរបស់យើងតែម្ដងហាសចាស ហើយសំរាប់កូនរបស់យើងនឹងគឺគាត់បានទៅរៀននៅខាងវិទ្យាល័យនឹងគឺនៅខាងពៀមតាអ៊ុងរបស់យើងនៅសាលារៀនសម្ដេចរបស់យើងដែលគាត់បានសាងឡើងចឹងហាសចាស ។
ក៖ បាទហើយចឹងបានន័យថាសំរាប់នៅក្នុងជំនាន់របស់បងស្រីគឺបងស្រីមិនទាន់មានសាលារៀនវិទ្យាល័យនោះទេមែនដែលទេបងស្រី ???
ខ៖ ចាសនិយាយទៅសំរាប់នៅក្នុងជំនាន់នឹងគឺថានៅពេលដែលខ្ញុំបានជិកប្រលងហើយចឹងទៅគឺថានៅពេលដែលយើងនឹងបានរៀនបានថ្នាក់ទី៦នឹងគឺគេដឹងតែប្រលងយកសាលារៀនកលះហើយចឹងហាសចាស ហើយសំរាប់នៅក្នុងជំនាន់នឹងគឺថានៅពេលដែលរៀនបានពាក់កណ្ដាលហើយចឹងគឺគេបានដាក់ពាក្យប្រលងហើយ ហើយសំរាប់ខ្ញុំវិញនឹងគឺថាគឺយើងចេះតែយកបាយអោយឪពុករបស់យើងចឹងទៅហាសចាស ហើយណាមួយទៀតនឹងគឺគាត់បានក្អកស្អួតចឹងហាសចាស ហើយដល់ពេលចឹងគឺយើងបានយកគាត់ទោមន្ទីពេទ្យចឹងហាសចាសពីព្រោះអីនឹងគឺគាត់នៅគ្នុងជំនាន់នឹងគឺគាត់មិនមានកំលាំងនោះទេដើម្បីទៅពេទ្យខ្លួនរបស់គាត់ចឹងហាសចាស ហើយណាមួយទៀតនឹងនៅក្នុងជំនាន់នឹងគឺគាត់បានធ្វើស្រែធ្វើចំការអោយគេទៀតចឹងហាសចាស ហើយនៅពេលដែលយើងនឹងបានឃើញធ្វើឈប់ធ្វើឈប់ចឹងទៅក៏យើងមានបានទៅឈប់ទៅរៀនហើយនឹងបានទៅជួយគាត់តែម្ដងហាសចាស ហើយនៅពេលដែលយើងឈប់នឹងក៏យើងមិនបានទៅជួយគាត់អ្វីបានច្រើនដែលចឹងហាសចាសតែយើងគ្រាន់តែបានជួយគាត់បានដាំបាយអីសំរាប់គាត់តែប៉ុននឹងចឹងហាសចាស ហើយអ្វីផ្សេងទៀតនឹងគឺជួយគាត់មិនសូវជាបានច្រើននោះទេហាសចាស ហើយនិយាយទៅគឺយើងបានដាំបាយអោយគាត់ដើម្បីបានពិសារចឹងទៅហាសចាស ។
ក៖ បាទនិយាយទៅសំរាប់សាច់រឿងដែលបងស្រីបាននិយាយនឹងគឺខ្ញុំបានគិតថាសំរាប់បងស្រីគឺជាកូនកត្តញ្ញូខ្លាំងណាស់សំរាប់ឪពុកហើយនឹងម្ដាយរបស់បងស្រីពីព្រោះអីនឹងយើងបានជួយគាត់បានច្រើនចឹងហាសបងស្រី ???
ខ៖ ចាសនិយាយទៅសំរាប់ខ្ញុំគឺខ្ញុំគ្រាន់តែបានជួយពួកគាត់បានតែប៉ុននឹងចឹងហាសចាស ហើយដូចថាសំរាប់យើងនឹងគឺជាកូនក្រោយរបស់ពួកគាត់ទៀតនឹងហាស ហើយចឹងក៏យើងនឹងចេះតែជួយគាត់ចឹងទៅហាសចាស ៕
ក៖ បាទហើយតាមពិតនឹងសំរាប់បងស្រីគឺខ្ញុំបានគិតថាបងស្រីគឺជាកូនល្អដែលបានចេះគោរពឪពុកហើយនឹងម្ដាយហើយនឹងបានរៀបចំបាយទឹកសំរាប់ពួកគាត់ ហើយសំរាប់ខ្ញុំបានគិតថាសំរាប់បងស្រីនៅពេលដែលបងស្រីបានធ្វើបានប៉ុននឹងគឺល្អហើយសំរាប់ពួកគាត់បងស្រី ???
ខ៖ ចាសនិយាយទៅសំរាប់បាយទឹកទាំងអស់នឹងគឺនៅលើខ្ញុំចឹងហាសចាស ៕
ក៖ បាទហើយចឹងចង់សួរបងស្រីបន្ដិចថានៅពេលដែលបងស្រីបានរៀននឹងថាតើបងស្រីគឺជាសិស្សពូកែរឺក៏ជាធម្យមរឺក៏ជាសិស្សខ្សោយដែលទៅបងស្រី ???
ខ៖ ចាសនិយាយទៅគឺខ្ញុំជាសិស្សខ្សោយនោះទេហាសចាស ពីព្រោះអីនឹងនៅក្នុងចំនាន់នឹងគឺយើងមិនបានរៀននោះទេហាសចាសហើយមិនដូចជាកូនរបស់ខ្ញុំគឹគេបានរៀនបានគ្រប់គ្រាន់ចឹងហាសចាស ហើយដូចថាយើងចេះតែប្រាប់អោយវានឹងគឺខំប្រឹងប្រែងរៀនសូត្រចឹងទៅហាសចាស ហើយម្ដាយប្រាប់ថាប្រសិនជាកូននៅក្នុងជំនាន់ម្ដាយនឹងគឺរៀនមិនបានច្រើននោះទេ ហើយដល់ពេលចឹងគឺគឺយើងចេះតែបណ្ដែលបណ្ដាលចឹងទៅហាសហើយដល់ពេលចឹងគឺយើងក៏បានឈប់រៀនតែម្ដងហាសចាស ហើយសំរាប់នៅក្នុងជំនាន់នឹងគឺគេបានឈប់រៀននឹងគឺយើងឈប់តាមគេចឹងទៅហាសចាស ហើយសំរាប់សិស្សខ្លះនៅពេលដែលគេបានឈប់រៀនអស់រយះពេល៣ថ្ងៃចឹងទៅក៏យើងបានឈប់រៀននឹងគឺអស់៣ថ្ងៃដែលចឹងទៅហាសចាស ហើយនិយាយទៅគឺយើងបានឈប់តាមគេហាសចាស ហើយដូចថាសំរាប់នាក់ដែលរស់នៅជិតខាងនឹងគឺគេមិនបានទៅរៀនចឹងទៅក៏យើងនឹងទៅតាមគេចឹងទៅហាសចាស ហើយសំរាប់នៅក្នុងជំនាន់មុននឹងគឺថាសំរាប់ដីហើយនឹងចំការរបស់គាត់នឹងគឺមានច្រើនដែលចឹងហាសចាស ហើយសំរាប់ដីទាំងអស់នឹងនៅពេលដែលគេបានឈប់អភិវឌ្ឃចឹងទៅក៏គាត់បានឈប់ដែលចឹងទៅហាសចាស និយាយទៅសំរាប់ពេលនឹងគឺយើងមានភាពពិបាកដែលចឹងនៅពេលដែលយើងទៅរៀនពីព្រោះអីនឹងគឺយើងតាមគេតាមឯងចឹងហាសចាស ហើយនិយាយទៅសំរាប់គាត់បានចែកកេអាករ៏អោយកូនចៅរបស់គាត់ទាំងអស់ចឹងទៅហាសចាស ។
ក៖ បាទនិយាយទៅគឺយើងគ្រាន់តែមានអារម្មណ៏ថាស្ដាយខ្លាំងបន្ដិចចឹងហាសនៅពេលដែលគេបានឈប់អស់៣ថ្ងៃនឹងគឺបងស្រីបានឈប់សម្រាក់អស់៣ថ្ងៃមែនដែលរឺទេបងស្រី ???
ខ៖ ចាសនិយាយទៅគឺថានៅក្នុងជំនាន់នឹងគឺយើងមិនមានភាពតស៊ូនោះទេហាសចាស ៕
ក៖ បាទនិយាយទៅគឺថាស្ដាយខ្លាំងណាស់នៅពេលដែលគេបានឈប់រៀនហើយបងស្រីក៏បានឈប់រៀនដែលមែនដែលរឺទេបងស្រី ???
ខ៖ ចាសៗ និយាយទៅនៅពេលដែលយើងមើលទៅគឺយើងស្គាល់តួអក្សរចឹងហាសតែសំរាប់យើងគឺយើងប្រកបមិនចេញនោះទេហាសចាស ហើយប្រសិនជាអក្សរដែលបុកជើងខ្លាំងនឹងគឺយើងមើលទៅមិនដាច់នោះទេហាសចាស ហើយប្រសិនជាអក្សរថ្នាក់ទី១ទី២អីនឹងសំរាប់ក្មេងនឹងគឺយើងអាចនឹងចាំបានខ្លះៗចឹងគឺយើងអាចនឹងបានអានបានចឹងហាស ហើយប្រសិនជាដល់ថ្នាក់ទី៥នៃអក្សរនឹងគឺយើងអានមិនដាច់នោះទេហាសចាស ហើយនិយាយទៅគឺយើងមិនដឹងយ៉ាងមិចដែលហាសចាស ហើយនិយាយទៅគឺយើងបានស្គាល់តួអក្សរដែលតែយើងអានទៅគឺមិនដាច់នោះទេហាសចាស ហើយសំរាប់លេខវិញនឹងគឺយើងអាចចាំបានច្រើនចឹងហាសចាស ៕
ក៖ បាទនិយាយទៅសំរាប់អក្សរខ្មែររបស់យើងនឹងគឺមានពញ្ជុនះនឹងគឺមាន ៣៣អក្សរចឹងហាស ហើយអ្វីដែលខ្ញុំបានគិតនឹងគឺមិនសូវជាមានអ្វីដែលពិបាកនោះទេបងស្រី ???
ខ៖ ចាសនិយាយទៅសំរាប់នៅក្នុងជំនាន់នឹងគឺយើងមិនមានអារម្មណ៏ប្រឹងនឹងមានការសិក្សានោះទេចឹងហាសនិយាយទៅគឺយើងអត់ ហើយនិយាយទៅគឺយើងមានអារម្មណ៏ថាអត់មានភាពព្យាយាមចឹងហាសចាស និយាយទៅគឺយើងគ្រាន់តែបណ្ដែលបណ្ដាយតាមពេលវេលាចឹងហាស ហើយសំរាប់ប្ដីរបស់ខ្ញុំនឹងគឺគាត់បានសិក្សាបានខ្លះដែលចឹងហាសចាសហើយសំរាប់គាត់គឺគាត់បានរៀនបានថ្នាក់ទី ៩ ដែលចឹងហាសចាស ហើយនៅក្នុងជំនា់ននឹងគឺថានៅពេលដែលយើងនឹងបានរៀនបានថ្នាក់ទី៩​នឹងគឺថាគាត់ចង់ធ្វើជាគ្រូក៏បានដែលចឹងហាសតែសំរាប់គាត់នៅក្នុងជំនាន់នឹងគឺឪពុកហើយនឹងម្ដាយរបស់គាត់គឺថាគាត់អត់មានទីជំរករបស់បងប្អូនរបស់គាត់ចឹងហាសចាស ហើយនិយាយទៅគឺថាគាត់ក្រចឹងហាសហើយគាត់អត់មានឪពុកហើយនឹងម្ដាយចឹងហាសហើយប្រសិនជាគាត់មានឪពុកហើយនឹងម្ដាយនឹងគឺគាត់នឹងអាចធ្វើជាគ្រូបានចឹងហាសចាស ពីព្រោះអីនឹងសំរាប់ប្ដីរបស់ខ្ញុំគឺគាត់រៀនទៅគឺពូកែខ្លាំងណាស់ ហើយនៅពេលដែលកូនខ្ញុំបានកើតមកនឹងគឺបានកាត់រកមកខាងឪពុករបស់វាចឹងហាសចាស ហើយប្រសិនជាកាត់មករកខ្ញុំនឹងគឺមិនសូវជាចេះនោះទេហាសចាស ហើយប្រសិនជាបងរបស់គាត់នឹងក៏មិនសូវជាចេះប៉ុន្មានដែលចឹងហាសចាស ពីព្រោះអីនឹងសំរាប់ពួកគាត់នឹងគឺរៀនបានតែបន្ដិចបន្ដួចនោះទេហាសចាស ៕
ក៖ បាទហើយនិយាយទៅគឺមិនជាអ្វីនោះទេបងស្រីអ្វីដែលសំខាន់ពេលនេះនឹងគឺបងស្រីគឺជាមេគ្រួសារចេះទុក្ខចេះដាក់ ហើយនឹងចេះជួយឪពុកហើយនឹងម្ដាយរបស់បងស្រីតាមពិតទៅគឺពិតជាល្អខ្លាំងណាស់ ហើយខ្ញុំសូមសរសើរបងស្រីហើយបងស្រី ???
ខ៖ ចាសនិយាយទៅមិនដឹងជាល្អអ្វីនោះទេគ្រាន់តែយើងនឹងនៅមើលកូនមើលអីនឹងចឹងហាសចាស ហើយគ្រាន់តែដាំបាយដាំទឹកអោយគ្រួសាររបស់យើងតែប៉ុននឹងមានអ្វីល្អទៅហាស ៕
ក៖ បាទនិយាយទៅតាមពិតនឹងគឺខ្ញុំគិតថាសំរាប់បងស្រីគឺពិតជាល្អខ្លាំងណាស់ ហើយប្រសិនជាមាននាក់ខ្លះនឹងនោពេលដែលគាត់មិនបានរៀននឹងគឺគាត់បានទៅលេងល្បែងអីណា ហើយនឹងទៅលេងអ្វីផ្សេងៗទៀតហើយមែនដែលរឺទេបងស្រី ???
ខ៖ ចាសនិយាយទៅសំរាប់ល្បែងសំរាប់ខ្ញុំគឺខ្ញុំមិនចេះលេងនោះទេហាសចាស ។
ក៖ បាទចឹងបានន័យថាសំរាប់បងស្រីគឺមិនចេះលេងល្បែងនឹងគឺរិទ្ធល្អហើយមែនដែលរឺទេបងស្រី ???
ខ៖ ចាសនិយាយទៅនៅពេលដែលយើងមានប្ដីហើយនឹងមានកូនចឹងគឺយើងចេះតែប្រដៅកូនអោយពួកវានឹងគឺធ្វើអ្វីដែលល្អហើយនឹងអោយជួយការងាររបស់យើងនឹងគឺពួកវានឹងគឺមិនដើរលេងអ្វីច្រើននោះទេហាសចាសហើយសំរាប់ការងារដេកកន្ទេលនឹងគឺពួកវានឹងបានជួយដេរយើងនឹងនៅក្នុងមួយថ្ងៃនឹងគឺ២ដងចឹងហាសចាស ហើយនៅពេលដែលពួកវានឹងបានមកពីរៀននឹងគឺថាពួកវានឹងបានមានប្រាជ្ញាហើយសំរាប់ពួកគឺចេះតែយើងដែលចឹងហាសចាស ហើយនិយាយទៅគឺពួកវានឹងគឺបានតាមស្ដីដែលខ្ញុំបានប្រាប់ចឹងហាសចាស ហើយនៅពេលដែលយើងនឹងបានធ្វើចឹងគឺយើងល្អមិនល្អគឺយើងមិនដឹងនោះទេហាសចាស ៕
ក៖ បាទហើយចឹងចង់សួរបងស្រីបន្ដិចថាសំរាប់បងស្រីនៅពេលដែលទៅរៀនចឹងថាតើបងស្រីមានអ្វីសំរាប់ជិះទៅរៀនដែលរឺទេ រឺក៏ដើរទៅរៀនដែលទៅបងស្រី ???
ខ៖ ចាសនិយាយទៅសំរាប់នៅពេលដែលយើងនឹងបានទៅរៀននឹងគឺយើងដើររហូតនឹងហាសចាសពីព្រោះអីនឹងសំរាប់សាលារៀននឹងគឺនៅជិតនឹងនោះទេហាសចាស ៕
ក៖ បាទហើយចឹងសំរាប់មិត្តភក្ដិស្និតស្នាលរបស់បងស្រីថាតើនៅក្នុងជំនា់ននឹងគឺបងស្រីមានដែលរឺទេបងស្រី ???
ខ៖ ចាសនិយាយទៅគឺយើងមានមិត្តភក្ដិដែលស្និតស្នាលចឹងហាស ហើយសំរាប់យើងនៅពេលយើងមិនបានទៅរៀននឹងគឺវាមិនបានទៅរៀនជាមួយយើងដែលចឹងហាសចាស ពីព្រោះអីនឹងសំរាប់ឪពុកហើយនឹងម្ដាយរបស់ពួកវានឹងគឺបានទៅបឹងចឹងហាស ហើយដល់ពេលចឹងគឺវាបានឈប់រៀន ហើយនៅពេលដែលយើងបានឃើញវាឈប់រៀនចឹងគឺយើងក៏បានឈប់រៀនដែលតែម្ដងហាសចាស ហើហយដល់ពេលចឹងគឺយើងបានសុំវានឹងបានទៅលេងកោះជាមួយនឹងឪពុករបស់វាដែលចឹងហាស ហើយសំរាប់កាល់នឹងគឺជាទន្លេរនោះទេហាសចាស ៕
ក៖ បាទហើយចឹងសំរាប់នៅក្នុងជំនាន់នឹងនៅពេលដែលបងស្រីអត់បានទៅរៀនចឹងថាតើឪពុករបស់បងស្រីបានដឹងហើយនឹងបានសួរបងស្រីអំពីការទៅរៀនរបស់បងស្រីដែលរឺទេបងស្រី ???
ខ៖ ចាសនិយាយទៅសំរាប់ឪពុកហើយនឹងម្ដាយរបស់ខ្ញុំនឹងគឺគាត់មិនសូវជាបង្ខំខ្ញុំនោះទេហាសចាស ពីព្រោះអីនឹងសំរាប់ពួកគាត់នៅក្នុងជំនា់ននឹងគឺគាត់មិនសូវជារៀនបានខ្ពង់ខ្ពស់ដែលចឹងហាស ហើយដល់ពេលចឹងគឺពួកគាត់មិនសូវជាបង្ខំខ្ញុំអោយទៅរៀនប៉ុន្មាននោះទេហាសចាស ហើយដល់ពេលចឹងគឺគាត់អោយយើងនឹងបានធ្វើយ៉ាងមិចគឺយើងធ្វើតាមគាត់ចឹងទៅហាសចាសនិយាយទៅគឺយើងតាមឪពុកហើយនឹងម្ដាយរបស់យើងហាសចាស ហើយគាត់បានអោយយើងនឹងទៅជួយបេះសណ្ដែកអោយម្ដាយចឹងហាស ពីព្រោះអីនឹងគឺយើងជាកូនហើយនឹងម្ដាយចឹងនៅពេលដែលយើងទៅជួយគាត់ចឹងគឺរិទ្ធតែល្អចឹងហាសចាស ហើយនិយាយទៅគឺយើងចេះតែទៅចឹងហាសចាស ៕
ក៖ បាទហើយចឹងនៅពេលដែលបងស្រីបានទៅជួយពួកគាត់ចឹងគឺបងស្រីមានអារម្មណ៏ថាសប្បាយហើយនឹងអត់បានទៅរៀនតែម្ដងមែនដែលរឺទេបងស្រី ???
ខ៖ ចាសនិយាយទៅសំរាប់ខ្ញុំគឺខ្ញុំអវជ្ជារហូតមកដល់សព្វថ្ងៃនឹងតែម្ដងហាសចាស ៕
ក៖ បាទហើយចឹងសំរាប់ពេលលូវនឹងថាតើបងស្រីមានបំណងដើម្បីនឹងរៀនបន្ដទៀតដែលរឹទេបងស្រី ???
ខ៖ ចាសនិយាយទៅគឺយើងមិនចង់រៀននោះទេ  ហើយសំរាប់លូវនឹងគឺយើងចង់អោយកូនរបស់យើងនឹងគឺរៀនអោយបានចប់ចុងចប់ដើមចឹងហាសចាស ហើយនិយាយទៅគឺថាមិនក្រហើយនឹងថាមាននោះទេគឺយើងចេះតែអោយកូនរបស់យើងនឹងគឺមានភាពតស៊ូអោយបានខ្លាំងចឹងហាសចាស ហើយនិយយាមិនថាយ៉ាងមិចនោះទេគឺយើងត្រូវតែអោយកូនរបស់យើងនឹងអោយវាបានរៀនបានចប់ចុងចប់ដើមចឹងហាសចាស ហើយសំរាប់កូនទី២របស់ខ្ញុំនឹងគឺគាត់រៀនបានប្រហែលជាប៉ុន្មានខែទៀតនឹងគឺគាត់នឹងត្រូវប្រលងបញ្ចប់ថ្នាក់ទី១២ហើយចឹងហាសចាសហើយនិយាយទៅគឺថាប្រហែលជាខែ៨​នឹងគឺគេនឹងប្រលងចប់បាក់ឌុបរបស់វាចឹងហាសចាស ហើយណាមួយនឹងគឺវានឹងប្រលងឆមាសទី១របស់វាដែលចឹងហាសចាស ហើយសំរាប់ឆមាសទី១នឹងគឺយើងរៀនមូលដ្ធានហើយសំរាប់ឆមាសទី២នឹងគឺគេនឹងរៀនថ្នាក់ជាតិហើយមែនដែលរឺទេ ៕
ក៖ បាទហើយចឹងនៅពេលដែលគាត់បានប្រលងចប់ហើយចឹងថាតើបងស្រីនឹងអោយគាត់បានរៀននៅខាងសកលវិទ្យាល័យនឹងបងស្រីនឹងអោយគាត់រៀនមុខវិជ្ជាអ្វីដែលទៅបងស្រី ???
ខ៖ ចាសនិយាយទៅគឺយើងមិនទាន់នឹងដឹងនោះទេហើយនិយាយទៅគឺថាយើងនឹងចាំមលភាពជាក់ស្ដែងចឹងហាសចាស ហើយណាមួយទៀតនឹងសំរាប់កូនរបស់ខ្ញុំនឹងគឺមិនទាន់នឹងដឹងនោះទេហាសចាស ហើយយើងចាំមើលសមត្ថភាពរបស់វាសិនចឹងហាសចាស ហើយនៅពេលដែលវាបានប្រលងជាប់នឹងគឺយើងដឹងតាមភាពជាក់ស្ដែងរបស់វាចឹងហាសចាស ៕
ក៖ បាទហើយចឹងសំរាប់បងស្រីនៅពេលដែលគាត់បានរៀនចឹងថាតើបងស្រីចង់អោយរៀនមុខវជ្ជាអ្វីដែលទៅបងស្រី ???
ខ៖ ចាសនិយាយទៅសំរាប់កូនរបស់ខ្ញុំនឹងគឺគាត់ចង់ដាក់ពាក្យធ្វើជាគ្រូបង្រៀនវិញចឹងហាសចាស ពីព្រោះអីនឹងនៅពេលដែលវាបានប្រលងចប់ហើយចឹងគឺវាបានប្រាប់យើងថាពួកនឹងគឺចង់រៀនធ្វើជាគ្រួបង្រៀនចឹងហាសចាសតែសំរាប់ខ្ញុំនឹងគឺមិនទាន់នឹងសំរេចចិត្តយ៉ាងមិចនោះទេចឹងហាស តែយើងនៅចាំមើលសមត្ថភាពរបស់វាសិនចឹងហាសចាស ពីព្រោះអីនឹងប្រសិនជាយើងអួតពីមុននឹងកូនរបស់យើងប្រលងចឹងគឺយើងមិនទាន់ដឹងអំពីសមត្ថភាពរបស់ពួកវានោះទេហាសចាស ហើយណាមួយទៀតនឹងគឺមិនទាន់នឹងដឹងថាកូនរបស់យើងចេះរឺក៏មិនចេះនោះទេចាស និយយាទៅគឺយើងគឺយើងចាំមើលសិនចឹងហាសចាស ៕
ក៖ បាទហើយចឹងប្រសិនជាកូនរបស់បងស្រីគឺបានប្រលងជាប់និទ្ទេស អេ ប្រហែលជាបងស្រីនឹងមានភាពសប្បាយចិត្តខ្លាំងណាស់ហើយមែនដែលរឺទេបងស្រី ???
ខ៖ ចាសនិយាយទៅគឺយើងសប្បាយចិត្តហើយចឹងហាសចាស ។
ក៖ បាទហើយចឹងនៅពេលដែលយើងនឹងបានប្រលងជាប់និទ្ទេស អេ ចឹងហាសចាសគឺថានៅពេលដែលយើងនឹងទៅរៀននៅខាងសកលវិទ្យាល័យនឹងគឺយើងរៀននឹងគឺមិនអស់លុយនោះទេហាសបងស្រី ???
ខ៖ ចាសនិយាយទៅគឺរឿងមួយនឹងគឺយើងស្រេចតែចិត្តរបស់វានោះទេហាសចាស ពីព្រោះអីនឹងគឺយើងគ្រាន់តែដឹងថាសំរាប់មួយនឹងគឺទាល់តែយើងនឹងបានដឹងអំពីសមត្ថភាពរបស់វាសិនចឹងហាស ហើយណាមួយតៀតនឹងគឺយើងត្រូវតែចាំមើលលិតផលរបស់វាសិនចឹងហាសចាស ៕
ក៖ បាទហើយចឹងសំរាប់មិត្តភក្ដិដែលស្និតស្នាលរបស់បងស្រីថាតើពួកគាត់ដែលបានមកលេងបងស្រីដែលរឺទេបងស្រី ???
ខ៖ ចាសនិយាយទៅគឺគេបានមកលេងយើងដែលនឹងហាសចាស ពីព្រោះអីនឹងគឺការងាររបស់គេនឹងគឺគេបានធ្វើការងាររបស់គេចឹងទៅហើយសំរាប់ការងាររបស់យើងនឹងគឺថាយូរចឹងហាសចាស ហើយណាមួយទៀតនឹងនៅពេលដែលយើងបានឃើញគ្នាចឹងទៅក៏យើងបានសើចដាក់គ្នាចឹងទៅហាសចាស ។
ក៖ បាទនិយាយទៅគឺយើងថាយើងនឹងមានអនុស្សារីយ៏របស់បងស្រីគឺមានច្រើនខ្លាំងណាស់មែនដែលរឺទេបងស្រី បាទហើយចឹងសំរាប់បងស្រីថាតើបងស្រីមានអនុស្សារ៏យអ្វីខ្លះដែលទៅបងស្រីជាមួយនឹងឪពុកហើយនឹងម្ដាយរបស់បងស្រីដែលមានអនុស្សារ៏យច្រើនជាមួយនឹងមិត្តភក្ដិ ហើយសំរាប់បងស្រីថាតើមានអនុស្សារ៏យអ្វីដែលសប្បាយជាមួយនឹងក្រុមគ្រួសាររបស់បងស្រីថាតើបងស្រីមានដែលរឺទេបងស្រី ????
ខ៖ ចាសនិយាយទៅគឺថាសំរាប់យើងមានអនុស្សារ៏យច្រើនខ្លាំងណាស់នៅពេលដែលយើងបាននៅក្នុងក្រុមគ្រួសាររបស់យើងចឹងហាសចាស ហើយនៅពេលដែលយើងនឹងមានម្ហូបឆ្ងាញ់ខ្លាំងចឹងទៅក៏យើងបានចែកគ្នាសំរាប់ហូបចឹងទៅគឺយើងមានអារម្មណ៏ថាសប្បាយចិត្តខ្លាំងណាស់ដែលចឹងហាសចាស ហើយនិយាយទោគឺអោយតែមានការជួបជុំគ្នានឹងគឺយើងនឹងដឹងតែមានការសប្បាយចិត្តខ្លាំងណាស់ហាសចាស ៕
ក៖ បាទហើយចឹងសំរាប់អ្វីដែលបងស្រីបានសប្បាយចិត្តជាងគេនឹងគឺនៅពេលដែលយើងនឹងបានជួបជុំជាមួយនឹងគ្រួសាររបស់បងស្រីមែនដែលរឺទេបងស្រី ???
ខ៖ ចាសនិយាយទៅសំរាប់ពេលនឹងគឺថាអោយតែយើងនឹងមានមិត្តភក្ដិនឹងគឺយើងដឹងតែសប្បាយចិត្តដែលចឹងហាសចាស ហើយសំរាប់ពេលខ្លះនឹងគឺយើងពេលទំនេរចឹងទៅគឺថាយើងបានហៅមិត្តភក្ដិចឹងទៅក៏សប្បាយចិត្តចឹងទៅហើយសំរាប់ពេលខ្លះនឹងគឺគេរវល់ចឹងទៅក៏គេមិនបានមកលេងយើងនោះទេហាសចាស ហើយនៅពេលដែលយើងនឹងបានមកក៏សប្បាយចិត្តចឹងទៅហាសចាស ហើយនៅពេលដែលគេរវល់ចឹងទៅក៏យើងនឹងមិនបានទៅលេងគេវិញតែម្ដងហាសចាស ហើយដល់ពេលចឹងគឺយើងនៅជួបជុំគ្រួសាររបស់យើងតែម្ដងចឹងទៅហាសចាស ៕
ក៖ បាទនិយាយទៅគឺតាមពិតនឹងគឺថានៅពែលដែលយើងនឹងបានជួបជុំជាមួយនឹងគ្រួសាររបស់យើងនឹងគឺយើងមានអារម្មណ៏ថាសប្បាយចិត្តជាងមែនដែលរឺទេបងស្រី ???
ខ៖ ចាសនិយាយទៅសំរាប់គេនឹងគឺគេមាននៅផ្ទះរបស់គេផ្សេងចឹងទៅ ហើយសំរាប់យើងបានរស់នៅផ្ទះរបស់យើងតែម្ដងចឹងទៅហាសចាស ៕
ក៖ បាទហើយចឹងចង់សួរបងស្រីបន្ដិចថាសំរាប់ការត្បាញ់កន្ទេលរបស់បងស្រីថាតើនៅពេលដែលដំបូងឡើយនឹងថាតើយើងនឹងបានធ្វើយ៉ាងមិចដែលទៅបងស្រីទើបយើងនឹងអាចចេញជាលិតផលបានយ៉ាងនេះហើយយើងដំបូងនឹងថាតើយើងនឹងបានធ្វើយ៉ាងមិចដែលទៅបងស្រី ???
ខ៖ ចាសនិយាយទៅសំរាប់ពេលដំបូងនឹងគឺយើងត្រូវតែស្ទុងសិនចឹងហាសចាស ហើយសំរាប់ស្ទុងនឹងគឺជាកក់នឹងចឹងហាសចាស ហើយនៅពេលដែលស្ទុងហើយចឹងគឺយើងកក់វាហើយនឹងសាំវាចឹងទៅ ហើយយើងបានដាក់ដាំវាយកគ្រាប់ទៅដាំវាស្រោចទឹកអីចឹងទៅបានជាដើមហើយនៅពេលដែលយើងបាននៅជាដើមទៀតចឹងគឺយើងក៏យកមកធ្វើកន្ទេលតែម្ដងចឹងទៅហាសចាស ហើយនិយាយសំរាប់ការងារនឹងគឺហត់ខ្លាំងណាស់ហាសចាសហើយសំរាប់ព័តទាំងអស់នឹងគឺថានៅពេលដែលយើងនឹងបានកក់នឹងហើយចឹងគឺយើងយកទៅច្រលក់ព័តបន្ថែមទៀតចឹងហាសចាស ។
ក៖ បាទហើយចឹងសំរាប់កក់ទាំងអស់នឹងថាតើយើងបានយកវានឹងគឺទៅច្រលក់ទាំងផ្ទាំងៗរឺក៏យ៉ាងមិចដែលទៅបងស្រី ???
ខ៖ ចាសនិយាយទៅគឺសំរាប់កក់នឹងគឺនៅពេលដែលដំបូងនឹងគឺយើងត្រូវកូដវាសិនហើយនៅពេលដែលកូដហើយចឹងគឺយើងយកវានឹងទៅហាលអោយស្ងួតទៀត ហើយនៅពេលដែលស្ងួតហើយចឹងគឺយើងបានយកទៅច្រលក់បន្ថែមទៀតចឹងទៅហើយនៅពេលដែលច្រលក់ហើយចឹងគឺយើងត្រូវយកវានឹងទៅហាលបន្ថែមទៀត ហើយបន្ទាប់មកនឹងគឺយើត្រូវត្បាញខ្ចៅហើយនៅពេលដែលយើងត្បាញខ្ចៅហើយចឹងគឺយើងបានយកមកត្បាញ់ធ្វើជាកន្ទេលនឹងតែម្ដងចឹងហាសចាស ហើយនិយាយទៅសំរាប់ការងារនឹងគឺយូរហើយនឹងហត់ខ្លាំងណាស់ហាសចាស ហើយណាមួយទៀតនឹងគឺគាត់ធ្វើស្រូវធ្វើអីចឹងទៅហាស ហើយសំរាប់គាត់គ្រាន់តែច្រូតមកតែប៉ុននឹងចឹងហាសចាស ៕
ក៖ បាទនិយាយទៅសំរាប់ការធ្វើស្រូវធ្វើស្រែនឹងគឺមិនសូវជាស្រួលនោះទេគឺយើងត្រូវនៅហាលថ្ងៃក្ដៅហើយសំរាប់យើងគឺយើងនៅក្នុងម្លូបចឹងគឺយើងមិនសូវជាពិបាកខ្លាំងនោះទេមែនដែលរឺទេបងស្រី ???
ខ៖ ចាសនិយាយទៅសំរាប់នាក់ដែលធ្វើកក់នឹងគឺគេបានទៅស្ទុងនឹងដែលចឹងហាសគឺគេនៅហាលក្ដៅដែលចឹងហាសចាស ហើយសំរាប់យើងនៅពេលដែលយើងនឹងទំរាំតែបានកន្ទេលមួយៗនឹងគឺយើងមិនងាយនោះទេហាសចាស ពីព្រោះអីនឹងនៅពេលដែលយើងនឹងអត់មានមុខរបបអ្វីសំរាប់រកនឹងគឺយើងមិនដឹងរកអ្វីគឺយើងចេះតែរកមុខរបបនឹងចឹងទៅហាសចាស ហើយសំរាប់លូវនឹងគឺខ្ញុំលេងបានធ្វើទៀតហើយពីព្រោះអីនឹងគឺថាសំពេលលូវនឹងគឺខ្ញុំទិញកក់គេនោះទេហាសចាស ៕
ក៖ បាទហើយចឹងនៅពេលដែលយើងនឹងបានធ្វើទំរាំតែបានកន្ទេលបាន៤ម៉េត្រកន្លះនឹងគឺយើងត្រូវការប្រើពេលនឹងគឺច្រើនខ្លាំងណាស់មែនដែលរឺទេបងស្រីរឺក៏ត្រូវការពេលប៉ុន្មានខែដែលទៅបងស្រី ???
ខ៖ ចាសនិយាយទៅសំរាប់កន្ទេលមួយនឹងគឺយូរដែលចឹងហាស ពីព្រោះអិនឹងសំរាប់ពេលដំបូងនឹងគឺយើងត្រូវបានសាបវាហើយចឹងត្រូវកាប់ដីហើយនឹងធ្វើដកស្ទុងបន្ថែមទៀត ហើយនិយាយទៅគឺយូរខ្លាំងណាស់សំរាប់ស្ទុងនឹងចឹងហាសហើយប្រសិនជាគ្រាន់តែយើងនឹងត្បាញនឹងគឺយើងធ្វើមិនសូវជាយូរនោះទេពីព្រោះអីនឹងគឺគេគ្រាន់តែក្រោកមកនឹងគឺម៉ោង ៩ ទៅ ១០ នឹងគឺយើងនឹងបានជួយធ្វើបន្ថែមទៀតចឹងហាសហើយណាមួយទៀតនឹងគឺយើងបានកូនរបស់យើងនឹងគឺគេបាននៅផ្ទះហើយណាមួយទៀតនឹងគឺគេទៅរៀនផងអីផងចឹងហាសចាស ហើយដល់ពេលចឹងគឺថានៅពេលដែលកូនរបស់យើងគាត់នៅផ្ទះចឹងគឺយើងចេះតែអោយវាបានជួយយើងចឹងទៅហាសចាសហើយប្រសិនជានិយាយទៅគឺសំរាប់ការងារនឹងគឺមិនស្រួលនោះទេហាសចាស ហើយសំរាប់ពេលមុននឹងគឺថាមានសត្វឆ្មានឹងគឺវាឡើងមកជាន់ខ្សែអំបោះរបស់យើងនឹងគឺវាបានដាច់ចឹងហាសចាស ហើយសំរាប់លូវនឹងគឺមានឆ្មាមកពីណាជាន់ទៀតនឹងគឺមានតែមនុស្សមកជាន់វិញចឹងហាសចាស ។
ក៖ បាទហើយចឹងសំរាប់មួយនេះគឺជាខ្សែរឺក៏យ៉ាងមិចដែលទៅបងស្រី ???
ខ៖ ចាសនិយាយទៅសំរាប់មួយនឹងគឺជាខ្សែចឹងហាសចាស ហើយប្រសិនជាយើងបានដើរទៅបាត់នឹងគឺជានឹងដាច់បានចឹងហាសចាស ពីព្រោះអីនឹងសំរាប់គីឡូនឹងគឺគាត់ដែលបានជាន់នឹងគឺប្រហែលជា ៩០ ទៅ ១០០គីឡូចឹងហាសចាស ហើយណាមួយតៀតនឹងគឺសំរាប់មាឌរបស់គាត់ហើយនឹងមាឌប្អូននឹងគឺប៉ុនគ្នាចឹងហាសចាស ពីព្រោះអីនឹងសំរាប់មាឌរបស់គាត់នឹងគឺធំខ្លាំងណាស់ដែលចឹងហាសចាស ហើយណាមួយទៀតនឹងគឺគាត់ខ្ពស់ចឹងហាសចាសហើយសំរាប់នាក់ខ្លះទៀតនឹងសំរាប់សាច់ដែលក្រោសនឹងគឺវាមានទំនង់ស្រាលចឹងហាសចាស ៕
ក៖ បាទហើយចឹងសំរាប់បងស្រីនៅពេលដែលបងស្រីបានត្បាញ់ហើចឹងសំរាប់បងស្រីគឺបានយករបស់ទាំងអស់នឹងយកទៅលក់នៅផ្សារមែនដែលរឺទេបងស្រី ???
ខ៖ ចាសនិយាយទៅនៅពេលដែលយើងនឹងបានធ្វើហើយចឹងគឺយើងនៅយកចាំអោយម៉ួយរបស់យើងចឹងហាសចាស ហើយសំរាប់ម៉ួយរបស់យើងនឹងគឺគាត់បានយកពីយើងនឹងទៅលក់នៅខាងភ្នំពេញចឹងហាសចាស ៕
ក៖ បាទហើយចឹងសំរាប់ម៉ួយរបស់បងស្រីគឺគេបានមកយកដល់ផ្ទះរបស់បងស្រីតែម្ដងមែនដែលរឺទេបងស្រី ???
ខ៖ ចាសៗ ។
ក៖ បាទហើយចឹងសំរាប់កន្ទលមួយនឹងថាតើយើងអាចលក់ចេញនឹងបានប្រហែលជាប៉ុន្មានដែលទៅបងស្រី ???
ខ៖ ចាសសំរាប់កន្ទេល ៤ម៉ែត្រកន្លះនឹងគឺយើងអាចលក់វាបានមួយនៅក្នុងតម្លៃ ៦០០០០ ម៉ឺនរៀនចឹងហាសចាស ហើយនិយាយទៅគឺយើងលក់នឹងគឺបានតិចខ្លាំងណាំស់ ហើយណាមួយទៀតនឹងគឺម៉ួយគេបានយកពីយើងនឹងគឺមានតម្លៃប៉ុននឹងទៅហើយចឹងហាសចាស ពីព្រោះអីនឹងសំរាប់គេគឺជាឈ្នួនកណ្ដាលចឹងហាសគឺគេយកទៅចំនិញអ្វីផ្សេងទៀតពីយើងចឹងហាសចាស ហើយនៅពេលដែលគេបានលក់នឹងគឺបានប្រហែលជា ៧ ទៅ ៨ម៉ឺនចឹងទៅចឹងហាសចាស ហើយនិយាយទៅគឺគេលក់យ៉ាងមិចគឺយើងមិនដឹងនោះទេហាសចាសហើយប្រហែលជាគេលក់នឹងទៅគឺបានប្រហែលជាប៉ូននឹងចឹងហាសចាស ៕
ក៖ បាទហើយចឹងសំរាប់អាសរៗដែលគេបានធ្វើនឹងថាតើគេបានធ្វើយ៉ាងមិចដែលទៅបងស្រី ???
ខ៖ ចាសនិយាយទៅសំរាប់សរៗនឹងគឹគេបានយកទៅគឺគេបានដេរបន្ថែមទៀតចឹងហាសចាស ហើយគឺគេបានយកទៅគឺចុះៗបន្ដិចទៀតចឹងទៅហាសចាស ៕
ក៖ បាទនិយាយទៅសំរាប់យើងនឹងគឺយើងគ្រាន់តែបានធ្វើហើយនឹងដេរទៅប៉ុននឹងចឹងទៅហើយសំរាប់គេនឹងគឺគេបានយកទៅគឺគេធ្វើបន្ថែមទៀតចឹងទៅមែនដែលរឺទេបងស្រី ???
ខ៖ ចាសៗ ៕
ក៖ បាទហើយចឹងសំរាប់បងស្រីចង់សួរបងស្រីបន្ដិចទៀតហើយយើងនឹងបញ្ចប់ជាមួយនឹងគ្នាចឹងហាសបងស្រី បាទហើយចឹងចង់សួរបងស្រីថាតើបងស្រីដែលបានលឺឪពុកហើយនឹងម្ដាយរបស់បងស្រីគាត់បាននិយាយអំពីរឿងនៅក្នុងជំនាន់ប៉ុលពតដែលរឹទេ រឺក៏គាត់បានធ្លាប់ឆ្ងងកាត់នៅក្នុងជំនាន់នឹងគឺយ៉ាងមិចដែលទៅបងស្រី ???
ខ៖ ចាសនិយាយទៅសំរាប់ខ្ញុំនឹងគឺអត់ដែលបានឆ្ងងកាត់នៅក្នុងជំនាន់ប៉ុលពតនោះទេហាសចាស ហើយសំរាប់គាត់គ្រាន់តែប្រាប់យើងនឹងថានៅក្នុងជំនាន់នឹងគឺវាពិតជាពិបាកខ្លាំងណាស់ហើយសំរាប់យើងដែលកើតមិនទាន់នឹងគឺយើងសំណាងហើយចឹងហាសចាស ហើយនិយាយទៅគឺយើងមិនសូវជាបានដឹងនោះទេ តែគ្រាន់តែថាយើងនឹងបានចិញ្ចឹមកូនរបស់យើងនោះទេហាសចាស ហើយនៅពេលដែលយើងកើតមកនឹងគឺយើងមានផ្ទះរបស់គាត់នៅតែម្ដងចឹងហាសចាស ៕
ក៖ បាទហើយចឹងសំរាប់បងស្រីនៅពេលដែលឪពុកហើយនឹងម្ដាយរបស់បងស្រីគាតបានប្រាប់អំពីរឿងរបស់គាត់ដែលនៅក្នុងជំនាន់ប៉ុលពតចឹងថាតើអារម្មណ៏របស់បងស្រីមានអារម្មណ៏យ៉ាងមិចដែលទៅបងស្រី ???
ខ៖ ចាសនិយាយទៅនៅពេលដែលគាត់បានប្រាប់យើងហើយចឹងគឺថាអារម្មណ៏របស់យើងនឹងគឺរន្ធត់ខ្លាំងណាស់ ពីព្រោះអីនឹងនៅពេលដែលយើងបានកើតមកនឹងគឺយើងបានស្រួលហើយចឹងគឺយើងមានអារម្មណ៏ថាសប្បាយចិត្តខ្លាំងណាស់ពីព្រោះអីនឹងសំរាប់ឪពុករបស់យើងនឹងគឺគាត់ប្រាប់យើងថានៅក្នុងជំនាន់ប៉ុលពតនឹងគឺយើងចេះតែរកស៊ីចឹងហាសចាសចឹងនៅក្នុងជំនាន់នឹងគឺស្លាប់អស់ជាមិនខានោះទេហាសចាស ហើយនៅពេលដែលគាត់ប្រាប់ចឹងគឺគាត់ចង់លេងសើចជាមួយនឹងកូនចៅរបស់គាត់ដែលចឹងហាសចាស ហើយសំរាប់ខ្ញុំគឺខ្ញុំដូចជាមិនធ្លាប់ដឹងអំពីរឿងនៅក្នុងជំនាន់ប៉ុលពតចឹងហាសចាស ៕
ក៖ បាទហើយចឹងសំរាប់បងស្រីគ្រាន់តែបានដឹងថានៅពេលដែលឪពុករបស់បងស្រីគាត់បានប្រាប់ហើយចឹងគឺអារម្មណ៏របស់បងស្រីគឺមានអារម្មណ៏ថារន្ធត់ខ្លាំងណាំស់មែនដែលរឺទេបងស្រី ???
ខ៖ ចាសៗ និយាយទៅគឺថានៅពេលដែលគាត់បានប្រាប់យើងហើយចឹងគឺអំពីសាច់រឿងរបស់គាត់ចឹងគឺយើងគ្រាន់តែមានអារម្មណ៏ថាអាណិតឪពុកហើយនឹងម្ដាយរបស់យើងខ្លាំងណាស់ ហើយដែលគាត់បានមានភាពពិបាកមកចឹងហាសចាស ពីព្រោះអីណឹងនៅក្នុងជំនាន់នឹងគឺគាត់មានភាពពិបាកច្រើនមកហើយហាសចាស ហើយណាមួយទៀតនឹងគឺគាត់បានប្រាប់ចៅៗហើយនឹងកូនៗចឹងហាសចាសសំរាប់នៅក្នុងជំនាន់ប៉ុលពតចឹងហាសចាសគឺគាត់បានប្រាប់យើងចឹងហាស ហើយសំរាប់យើងគ្រាន់តែយើងពិបាកផងនឹងគឺគាត់មិនដឹងផងដែលនឹងហាសចាស ៕
ក៖ បាទហើយចឹងនិយាយទៅគ្រាន់តែបងស្រីបានគិតថាសំរាប់បងស្រីនៅពេលដែលបងស្រីបានកើតទាន់នៅក្នុងជំនាន់នឹងគឺប្រហែលជាមិនដឹងបងស្រីពិបាកយ៉ាងណានោះទេមែនដែរឬទេបងស្រី ???
ខ៖ ចាសនិយាយទៅគឺប្រសិនជាយើងនៅក្នុងជំនាន់នឹងមែនប្រហែលជាយើងពិបាកមែនហើយចឹងហាសចាស ៕
ក៖ បាទនិយាយទៅសំរាប់នៅក្នុងជំនា់ននឹងគឺយើងពិតជាពិបាកខ្លាំងណាស់ ពីព្រោះអីនឹងសំរាប់ការហូបចុកនឹងក៏ពិបាកហើយនឹងរស់នៅក៏ពិបាកដែលមែនដែលរឺទេបងស្រី ???
ខ៖ ចាសៗ ។
ក៖ បាទហើយចឹងចង់សួរបងស្រីបន្ថែមទៀតថានៅពេលដែលបែកហើយចឹងនៅក្នុងជំនាន់ប៉ុលពតនឹងថាតើបងស្រីបានកើតនៅក្នុងឆ្នាំណាដែលទៅបងស្រី ???
ខ៖ ចាសនិយាយទៅគឺខ្ញុំបានកើតមកនឹងគឺនៅក្នុងឆ្នាំ ១៩៧៩ នឹងតែម្ដងហាសចាសហើយនៅពេលដែលខ្ញុំបានកើតមកនឹងគឺខ្ញុំបានដឹងក្ដីម្ដាយរបស់ខ្ញុំនឹងគឺគាត់ចេះត្បាញកន្ទេលនឹងរហូតមកដល់សព្វថ្ងៃនឹងតែម្ដងហាសចាស ហើយសំរាប់ចំការរបស់គាត់នឹងគឺមានច្រើនហើយសំរាប់ផ្លែឈើនឹងគឺមិនខ្វះសំរាប់ហូបនោះទេ ហើយនិយាយទៅគឺថានៅពេលដែលខ្ញុំបានកើតមកនឹងគឺយើងមិនដែលមានភាពខ្វះខាតនោះទេហាសចាស ហើយប្រសិនជានិយាយពីបាកនឹងគឺយើងមិនសូវជាពិបាកនោះទេហាសចាស ៕
ក៖ បាទនិយាយទៅបានន័យថានៅពេលដែលបែកពីជំនាន់ប៉ូលពតហើយចឹងសំរាប់បងស្រីបានកើតមកហើយមែនដែលរឺទេបងស្រី ???
ខ៖ ចាសៗនិយាយទៅនៅពេលដែលបែកហើយមកដល់លូវនឹងគឺប្រហែលជាខ្ញុំ ៣៩ រឺក៏ ៤១ នឹងគឺខ្ញុំមិនច្បាស់នោះទេហាសចាសតែសំរាប់ខ្ញុំគិតថាសំរាប់ខ្ញុំមានអាយុ ៤១ឆ្នាំ ហើយហាសចាស ៕
ក៖ បាទនិយាយទៅសំរាប់បងស្រីប្រសិនជាគិតពីអាយុរបស់បងស្រីគឺខ្ញុំបានគិតថាសំរាប់បងស្រីគឺអាយុ ៤១ឆ្នាំហើយពីព្រោះអីនឹងគឺសំរាប់ពេលមុននឹងគឺគេបានធ្វើខួបទី៤១ នៃជ័យជំនះ គឺគេបានធ្វើខួបនឹងនៅពេលដែលបែកនឹងនៅក្នុងឆ្នាំ ១៩៧៩ ចឹងហាសបងស្រី ???
ខ៖ ចាសនិយាយទៅសំរាប់កូនរបស់ខ្ញុំនឹងគឺគាត់បាននិយាយថាគេមិនទាន់នឹងធ្វើខួបទី៤១ផងនឹងហេតុអ្វីបានជាម្ដាយបានដាក់អាយុ ៤១ចឹងហាសចាស ហើយខ្ញុំក៏បានប្រាប់កូនរបស់ខ្ញុំថាខ្ញុំចេះតែដាក់ចឹងទៅហាសគឺមិនដឹង ៣៩ រឺក៏ ៤១នោះទេហាសចាស ៕
ក៖ បាទនិយាយទៅគឺថាប្រសិនជាបងស្រីមិនអាយុ ៤០ នឹងគឺមានអាយុ ៤១ ឆ្នាំចឹងហាសពីព្រោះអីនឹងគឺគេបានធ្វើខួបនឹងគឺ ៤០ ហើយចឹងបងស្រី ???
ខ៖ ចាសៗ និយាយទៅគឺយើងចេះតែបល្លើសហើយចឹងហាសចាស ៕
ក៖ បាទនិយាយទៅសំរាប់អាយុរបស់បងស្រីគឺប្រសិនជាយើងគិតជាខ្មែរនឹងគឺអាយុ ៤១ ឆ្នាំហើយ ហើយប្រសិនជាអាយុរបស់បងស្រីគឺគិតតាមបាំរាងវិញគឺអាយុ ៤០ឆ្នាំគត់ចឹងហាសបងស្រី ???
ខ៖ ចាសៗ និយយាទៅគឺយើងគក់ឆ្នាំចឹងហាសចាស ៕
ក៖ បាទនិយាយទៅគឺយើងអាចយកគត់បន្ដិចក៏បានពីព្រោះអីនឹងគឺបងស្រីមើលទៅគឺក្មេងបន្ដិចមែនដែលរឺទេបងស្រី ???
ខ៖ ចាសៗ និយាយទៅគឺយើងចាស់ហើយ ហើយចឹងគឺយើងដាក់អាយុរបស់យើងនឹងគឺ ៤១ឆ្នាំតែម្ដងហាសចាស ៕
ក៖ បាទហើយចឹងសំរាប់បងស្រីគឺមិនទាន់មានចៅនោះទេមែនដែលរឺទេបងស្រី ???
ខ៖ ចាសគឺខ្ញុំមិនទាន់នឹងមានចៅនោះទេហាសចាស ។
ក៖ បាទហើយចឹងសំរាប់ពេលណាទើបបងស្រីយកកូនប្រសារដែលទៅបងស្រី ???
ខ៖ ចាសនិយាយទៅគឺខ្ញុំរបស់ខ្ញុំនឹងគឺគាត់កំពុងតែនៅរៀនចឹងហាស ដល់ពេលចឹងគឺយើងមិនទាន់នឹងដឹងនោះទេហាសចាស ហើយយើងមិនដឹងថាឆ្នាំណាខែណានោះទេបានដល់គូរបស់វានោះទេហាសចាស ៕
ក៖ បាទនិយាយទៅតាមពិតនឹងគឺអោយគាត់នៅរៀនសិនទៅពីព្រោះអីនឹងសំរាប់វ័យរបស់គាត់គឺជាវ័យដែលគាត់កំពុងតែត្រូវការរៀននឹងសិក្សាអោយបានច្រើនមែនដែលរឺទេបងស្រី ???
ខ៖ ចាសៗ ។
ក៖ បាទហើយចឹងចង់សួរបងស្រីបន្ដិចថាតើបងស្រីតាំងពីតូចនឹងថាតើបងស្រីចូលចិត្តលេងល្បែងប្រជាប្រិណអ្វីដែលទៅបងស្រីដូចជា បោះឈូង ចោលអង្គុញ លក្ខណកន្សែងថាតើបងស្រីចូលលេងមួយណាដែលទៅបងស្រី ???
ខ៖ ចាសនិយាយទៅសំរាប់ជំនាន់នឹងគឺថានៅពេលដែលយើងនឹងនៅតូចនឹងគឺយើងចេះតែលេងតាមគេចឹងទៅហាសពីព្រោះអីនឹងគឺថានៅពេលដែលយើងលេងទៅគឺយើងសប្បាយដែលចឹងហាសចាស ហើយសំរាប់ជំនាន់មុននឹងគឺយើងលេងកៅស៊ូនឹងគឺយើងលាត់មិនរួចនោះទេពីព្រោះអីនឹងគឺយើងធាត់ខ្លាំងណាស់ ហើយសំរាប់លូវនឹងគឺយើងស្គមនឹងគឺអាចលាត់បានចឹងហាស ហើយសំរាប់ជំនាន់មុននឹងគឺថានៅពេលដែលយើងនឹងមានប្ដីមកនឹងគឺយើងធាត់ខ្លាំងណាស់​ ហើយនៅពេលដែលយើងមានកូនហើយចឹងទៅក៏យើងនឹងបានស្រក់សាច់ខ្លាំងណាស់ ហើយនៅពេលដែលនៅក្នុងជំនាន់មុននឹងគឺខ្ញុំនៅក្រមុំនឹងគឺខ្ញុំមានសាច់ហើយនឹងសរខ្លាំងណាស់ ហើយមកដល់លូវនឹងគឺខ្ញុំស្រកហើយនឹងមិនមានសាច់ដូចមុននោះទេហាសចាស ហើយនិយាយទៅគឺយើងដូចមិនសូវជាពិបាកនោះទេ តែមើលទៅគឺយើងស្រកសាច់តែម្ដងហាសចាស ៕
ក៖ បាទនិយាយទៅគឺយើងហូបម្ហូបមិនសូវបានគ្រប់គ្រាន់តែទេដឹងបងស្រី ???
ខ៖ ចាសនិយាយទៅគឺមិនមែននោះទេ សំរាប់ម្ហូបនឹងគឺមិនឡើងហើយនឹងមិនខ្វះដែលចឹងហាសចាស ហើយនិយាយទៅគឺយើងហូបទៅគឺបានធម្មតាដូចគេដូចឯងចឹងហាស តែយើងមិនដឹងជាយ៉ាងមិច ៕
ក៖ បាទនិយយាទៅគឺមកពីបងស្រីដេកមិនបានគ្រប់គ្រាន់រឺក៏យ៉ាងមិចដែលទៅបងស្រី ??
ខ៖ ចាសនិយាយទៅដេកនឹងគឺយើងមិនសូវជាពិបាកដែលចឹងហាស តែយើងមិនដឹងវាយ៉ាងមិចគឺយើងស្គមតែម្ដងហាសចាស ៕
ក៖ បាទនិយាយទៅគឺបងស្រីទាល់តែព្យាយាមហូបអោយបានច្រើនទើបឡើងសាច់វិញ បាទហើយចឹងសំរាប់បងស្រីគឺរាងប៉ុននឹងគឺស្អាតហើយបងស្រី ???
ខ៖ ចាសនិយាយទៅសំរាប់រាងប៉ុននឹងគឺក៏បានដែលចឹងហាសចាស​ តែគ្រាន់តែថាសំរាប់យើងប្រសិនជាយើងមើលរូបថតរបស់យើងពីមុនរហូតមកដល់លូវនឹងគឺវាខុសគ្នាឆ្ងាញខ្លាំងណាស់ហាសចាស ៕
ក៖ បាទនិយាយទៅសំរាប់ពីមុននឹងគឺនៅតែស្អាតហើយសំរាប់លូវនឹងគឹនៅតែស្អាតដ័ដែលមែនដែលរឺទេបងស្រី ???
ខ៖ ចាសអត់នោះទេហាសចាស ៕
ក៖ បាទហើយចឹងអរគុណច្រើនបងស្រី បាទហើយចឹងចង់សួរបងស្រីមួយសំណួរចុងក្រោយថាសំរាប់បងស្រីមានអ្វីចង់ផ្ដែលផ្ដាំទៅកាន់ចៅរបស់បងស្រីអោយធ្វើជាកូនល្អហើយនឹងខំប្រឹងប្រែងរៀនអី ហើយនឹងធ្វើជាពលរដ្ធល្អចឹងហាសថាតើបងស្រីមានអ្វីចង់ផ្ដែលផ្ដាំទៅកាន់ពួកគាត់ដែលរឺទេបងស្រី ???
ខ៖ ចាសនិយាយទៅសំរាប់ខ្ញុំគឺមានតែអោយពួកគាត់ខំប្រឹងប្រែងរៀនសូត្រអោយមានការងារខ្ពង់ខ្ពស់អោយមានបាននឹងគេប៉ុននឹងទៅគឺបានហើយចឹងហាសចាស ៕
ក៖ បាទហើយចឹងសំរាប់អោយកូនរបស់បងស្រីធ្វើជាកូនល្អដែលរឹទេបងស្រី ???
ខ៖ ចាសនិយាយទៅគឺចង់អោយកូនរបស់យើងនឹងធ្វើជាកួនល្អហើយនឹងធ្វើជាគំរូល្អ ហើយនឹងធ្វើតាមដំបូលមានរបស់ឪពុកហើយនឹងម្ដាយចឹងទៅហាសចាស ៕
ក៖ បាទហើយចឹងបងស្រីចង់អោយពួកគាត់ធ្វើជាកូនល្អហើយនឹងពលរដ្ធល្អ នៅក្នុងសង្គមផងមែនដែលរឺទេបងស្រី ហើយនឹងខំប្រឹងប្រែងរៀនសូត្រនៅពេលដែលគាត់ធំឡើងនឹងគឺបានការងារល្អបានប្រាក់ខែអោយផ្គត់ផ្គង់នៅក្នុងគ្រួសាររបស់បងស្រីវិញផងដែលមែនដែលរឺទេបងស្រី ???
ខ៖ ចាសៗ ។
ក៖ បាទហើយចឹងអរគុណច្រើនខ្លាំងណាស់បងស្រី ហើយសំរាប់ខ្ញុំពិតជាសប្បាយចិត្តខ្លាំងណាស់ដែលបានជួបជាមួយនឹងបងស្រី ហើយក៏ចង់អរគុណបងស្រីដែលបានចែកចាយពីបទពិសោធន៏របស់បងស្រីតាំងពីតូចរហូតមកដល់ធំផងដែល ហើយក៏សង្ឃឹមថានៅពេលដែលកូនរបស់បងស្រីគាត់បានលឺសំលេងរបស់បងស្រីហើយចឹងគឺគាត់នឹងខំប្រឹងប្រែងរៀនសូត្រតាមបណ្ដាំរបស់បងស្រីដើម្បីធ្វើជាកូនល្អហើយនឹងពលរដ្ធដ៏ល្អផងដែលហើយនឹងចៅល្អសំរាប់នៅក្នុងក្រុមគ្រួសាររបស់បងស្រីផងដែល បាទហើយចឹងអរគុណច្រើន ហើយក៏សូមជូនពរបងស្រីអោយមានសុខភាពល្អហើយនឹងសម្រស់កាន់តែស្អាតផងដែលហើយចឹងជំរាលាបងស្រី ៕
